
Jelajah 31 lokasi hulur 
sumbangan kebajikan
Bermula dari Shah Alam, 12 su-
karelawan, satu kontena, dua 
lori dan tujuh kenderaan biasa 
bergerak ke Pasir Salak sebe-
lum ke Ipoh, dan Bukit Gan-
tang, Perak

BERITA dI mukA 4

Tiada catuan, sumber 
bekalan dipertingkat
Kerja pembenihan awan di-
jalankan setiap hari dan Projek 
Hybrid off River Augmentation 
System (HORAS) turut mem-
bantu usaha mengekalkan 
bekalan

BERITA dI mukA 7

3 PBT sedia bas 
percuma Selangorku
RM3.6 juta diperuntukkan bagi 
perkhidmatan berkenaan yang 
beroperasi di kawasan seliaan 
Majlis Bandaraya Shah Alam 
(MBSA), Majlis Perbandaran 
Klang (MPK) dan Majlis Perban-
daran Subang Jaya (MPSJ).

BERITA dI mukA 
8, 9,10 & 17

Subang Jaya menuju 
bandaraya hijau 2030
Ia merupakan inisiatif MPSJ 
memulihara alam sekitar dan 
mewujudkan perbandaran ma-
pan bagi mencapai taraf Bandar 
hijau menjelang 2030 melalui 
tujuh sektoral melibatkan ba- 
ngunan hijau, laluan semulaja-
di, udara bersih, sisa sifar, peng-
angkutan hijau, langkah ri- 
ngan eko dan air bersih.

TEmu BuAl EksklusIf BERsAmA 
dATuk BAndAR suBAnG JAyA, 

dATuk nOR HIsHAm AHmAd 
dAHlAn dI mukA 18&19

sHAH AlAm - Pasukan petu-
gas khas mendedahkan pem-
bekuan enam akaun bank ber-
kaitan dakwaan RM2.6 bilion 
dana 1Malaysian Development 
Berhad (1MDB) dipindahkan ke 
dalam akaun peribadi Perdana 
Menteri, Datuk Seri Najib Razak.

Perintah pembekuan enam 
akaun bank milik pihak yang di-
percayai terlibat dalam kes itu 
dikeluarkan, pada 6 Julai lalu.

Selain itu, Pasukan Petugas 
Khas turut mengambil doku-
men berkaitan 17 akaun dari 

dua buah bank bagi membantu 
siasatan.

“Pasukan Petugas Khas juga 
mengambil dokumen melibat-
kan isu ketidakpatuhan pera-
turan dan kaedah Bank Negara 
Malaysia oleh bank terbabit.

“Siasatan masih berjalan. Pa-
sukan Petugas Khas menyeru 
semua pihak memberi kerjasa-
ma sepenuhnya bagi meleng-
kapkan siasatan,” katanya dalam 
kenyataan media.

Memetik Malaysia Kini, difa-
hamkan bahawa tiga daripada 

akaun terbabit adalah milik per-
dana menteri.

“Ya, tiga akaun kepunyaan-
nya (Najib),” kata sumber itu 
dengan syarat tidak mahu na-
manya disiarkan.

Pembekuan akaun itu ekoran 
penyiasatan selama empat hari 
oleh empat badan yang terdiri 
daripada Bank Negara, polis, Ja-
batan Peguam Negara dan Su-
ruhanjaya Pencegahan Rasuah 
Malaysia (SPRM).

Ia dibuat selepas laporan 
Wall Street Journal (WSJ) yang 

mendakwa AS$700 juta (RM2.6 
bilion) didepositkan ke dalam 
akaun peribadi Najib. 

Dilaporkan, Peguam Nega-
ra Tan Sri Abdul Gani Patail 
mengesahkan pasukan petu-
gas itu juga membuat serbuan 
ke atas tiga syarikat pada dan 
merampas dokumen, pada 3 Ju-
lai lalu.

WSJ mempertahankan lapor-
annya dan berkata laporan itu 
berdasarkan penyiasatan yang 
dijalankan pihak berkuasa Ma-
laysia.

1MDB: 3 akaun bank milik Najib dibeku

Laman web Sarawak Report (SR) menerbitkan siri gambar menunjukkan Perdana Menteri dan keluarga menghabis-
kan masa bercuti dengan Low Taek Jho serta ketua PetroSaudi International (PSI), Putera Turki Abdullah Al Saud. 
Turut terpapar dalam gambar itu ialah anak Datuk Seri Najib Razak, Nor Ashman dan Nooryana Najwa, selain Ketua 
Pegawai Eksekutif PSI Tarek Essam Ahmad Obaid yang dinamakan sebagai pengasas bersama syarikat berkenaan.

Siasat skandal Najib dan 1MDB

Tuduhan Wall Street Journal terhadap Perdana Menteri, Datuk Seri Najib Razak 
perlu dipandang serius kerana tidak pernah berlaku dalam sejarah negara
- ketua Pembangkang, datuk seri dr Wan Azizah Wan Ismail

lAPORAn lAnJuT dI mukA 2

Selamatkan 
Malaysia!

Siasat akaun bank 
Najib segera
Persoalannya, adakah tran-
saksi itu masih berlaku gagal 
dijawab. Kita mengharapkan 
semua agensi bertanggung-
jawab menyiasat secara me-
nyeluruh, adil dan saksama

BERITA dI mukA 2



OleH AfEEQA AfEERA

kuAlA lumPuR - Siasatan me-
nyeluruh badan profesional perlu 
dilakukan segera bagi menyiasat 
dakwaan Wall Street Journal (WSJ) 
berhubung pemindahan hampir 
AS$700 juta ke dalam akaun bank 
peribadi, Datuk Seri Najib Razak.

Timbalan Presiden PKR, Mo-
hamed Azmin Ali, berkata Najib 

perlu bertanggungjawab mem-
bersihkan namanya dan menyata-
kan kepada umum sama ada dak-
waan itu benar atau sebaliknya.

“Sehingga hari ini, beliau gagal 
meyakinkan rakyat dan negara ba-
hawa transaksi itu berlaku. Hal itu 
kerana kenyataan dikeluarkan Pe-
jabat Perdana Menteri (PMO) terla-
lu lemah dan sekadar menyatakan 
bukan kepentingan peribadi.

“Persoalannya, adakah tran-
saksi itu masih berlaku gagal di-
jawab. Kita mengharapkan se-
mua agensi bertanggungjawab 
menyiasat secara menyeluruh, 
adil dan saksama,” katanya kepa-
da Selangor Kini.

Mohamed Azmin yang juga 
Dato’ Menteri Besar Selangor ber-
kata, badan bertanggungjawab 
seperti Suruhanjaya Pencegahan 

Rasuah Malaysia (SPRM) dan Polis 
Diraja Malaysia (PDRM) perlu bertin-
dak profesional untuk memastikan 
amalan rasuah tidak terus berlaku.

Katanya, tindakan keras harus 
diambil terhadap mereka yang ber-
salah dan terlibat dengan rasuah.

“Saya enggan membuat tudu-
han, namun kita mahu siasatan 
menyeluruh secara profesional 
dilakukan segera untuk member-

sihkan nama Perdana Menteri,” ka-
tanya.

Terdahulu, WSJ melapor-
kan berlaku perpindahan dana 
1Malaysia Development Berhad 
(1MDB) bernilai hampir AS$700 
ke akaun perseorangan yang 
menggunakan nama 'Dato’ Seri 
Mohd Najib Bin Hj Abd Razak' 
sebelum Pilihan Raya Umum ke-
13 (PRU-13).

Dakwaan Wall Street Journal

Siasat akaun bank Najib segera

kuAlA lumPuR - Sidang khas 
patut diadakan dengan memang-
gil Gabenor Bank Negara dan 
Peguam Negara bagi memberi 
keterangan di Parlimen berkenaan 
perkembangan isu 1MDB.

Ketua Pembangkang, Datuk 
Seri Dr Wan Azizah Wan Ismail, 
berkata Perdana Menteri, Datuk 
Seri Mohd Najib Razak pada masa 
sama wajar bercuti sementara ke-
tika siasatan dijalankan.

Katanya, dakwaan Wall Street 
Journal (WSJ) terhadap Najib per-
lu dipandang serius kerana tidak 
pernah berlaku dalam sejarah apa-
bila Perdana Menteri dituduh oleh 
sebuah penerbitan besar dunia.

"Pendedahan WSJ itu juga 
mempersoalkan keabsahan Plihan 
Raya Umum ke-13 jika sejumlah 
wang rakyat digunakan membi-
ayai kempen pilihan Raya Barisan 
Nasional.

"Tuduhan ke atas kredibiliti 
Perdana Menteri adalah isu yang 
besar kerana melibatkan keboleh-
percayaan rakyat terhadap nega-
ra," katanya.

Beliau berkata demikian ketika 
pertemuan tergempar Ahli Parli-
men dan wakil badan bukan kera-
jaan (NGO) yang diadakan di tapak 
kawad kehormat, bangunan Parli-
men, pada 7 Julai lalu.

Katanya, oleh kerana persetu-
juan Perdana Menteri diperlukan 

Panggil Gabenor & Peguam 
Negara ke Parlimen

sunGAI BulOH - Ketua Umum 
PKR, Datuk Seri Anwar Ibrahim 
mahu semangat dan dasar bersa-
ma Pakatan Rakyat (Pakatan) yang 
dibina dikekalkan.

Katanya, Pakatan adalah penje-
lmaan idea muafakat yang dicetus-
kan rakyat menuntut perubahan. 

"Dengan muafakat baru ini, 
kita perlu menjana perubahan de-
ngan wadah lebih kukuh dan utuh 
menggembleng tidak sekadar wa-
dah parti malah wadah rakyat lebih 
inklusif.

"Ia mencakup semua kalangan 
yang setia pada semangat perjua-

ngan memartabatkan setiap insan di 
negara Malaysia tercinta,” kata Anwar 
menyampaikan perutusan melalui 
peguamnya Sivarasa Rasiah.

Anwar berkata, pimpinan ketiga-
tiga parti ketika itu menyahut has-
rat rakyat yang mahu kebebasan 
dan keadilan; negara hukum; pem-
banterasan rasuah dan penyele-
wengan kuasa serta ekonomi yang 
saksama.

“Maka pimpinan Pakatan mener-
ima asas perlembagaan negara dan 
mencerakinkan agenda bersama 
tatakelola negara; agama; ekonomi; 
pendidikan; dan budaya,” katanya.

Kekalkan dasar bersama Pakatan

sHAH AlAm - Suruhanjaya Siasa-
tan Diraja perlu ditubuhkan bagi 
menyiasat isu transaksi RM2.6 
bilion ke akaun peribadi Perdana 
Menteri ekoran dakwaan The 
Wall Street Journal (WSJ) yang 
mencetus suasana buruk terh-
adap maruah dan integriti Kera-

jaan Malaysia.
Ketua Penerangan PAS Pusat, 

Nasrudin Hassan, berkata siasatan 
telus dan bebas harus dilakukan, 
bahkan pada masa sama prinsip 
Islam dalam proses siasatan itu 
perlu ditegakkan sepenuhnya.

Katanya, pendakwaan juga har-

us berpaksi pada bukti jelas dan 
kukuh sementara pihak dituduh 
diberi peluang bersumpah serta 
membuat penafian meyakinkan 
jika tidak mengaku bersalah.

“Jangan biar negara tergan-
tung tanpa tindakan segera yang 
berkesan kerana bukan sahaja 

merosakkan nama baik tetapi 
memberi kesan langsung pada 
kestabilan ekonomi dan poli-
tik tanah air,” katanya dalam ke-
nyataan.

Beliau berkata, Sidang Khas 
Parlimen juga perlu dipanggil 
bagi membolehkan Datuk Seri 

Najib Razak memberi penjelasan 
kepada Ahli Parlimen dan men-
jawab persoalan serta kekeliruan 
berbangkit.

“Yang didapati bersalah mesti 
bertanggungjawab dan diambil 
tindakan sewajarnya sesuai den-
gan bentuk kesalahan,” katanya.

sHAH AlAm - Setiausaha Agung 
DAP, lim Guan eng mencadang-
kan Parlimen dibubarkan segera 
bagi memberikan laluan kepada 
pilihan raya baharu.

Guan eng berkata, pilihan raya 
umum bersih perlu diadakan sece-
pat mungkin selepas pendedahan 
Wall Street Journal (WSJ) dan skan-
dal 1Malaysia Development Ber-
had (1MDB) yang kian berlarutan.

Sementara itu, aktivis masya-
rakat, S Ambiga pula mencadang-
kan Ahli Parlimen meminta Tim-
balan Perdana Menteri, Tan Sri 
Muhyiddin Yasin mendesak Najib 
supaya bercuti segera untuk me-
mudahkan siasatan berkenaan.

WSJ mendedahkan apa yang 
didakwa itu sebagai dokumen 
yang menjadi bukti tuduhannya 
terhadap Najib dan rajah bagaima-

Tubuh Suruhanjaya Siasatan Diraja siasat PM

Cuti atau bubar Parlimen

na wang itu dimasukkan ke dalam 
akaun peribadi Perdana Menteri.

WSJ juga mendakwa, sumber 
dokumen itu adalah daripada ‘Pe-
nyiasatan kerajaan Malaysia’. 

Beberapa butiran antaranya 
lima digit terakhir bagi akaun 
AmIslamic Bank Bhd yang sudah 
disunting.

Pilihan raya umum 
bersih perlu diada-
kan secepat mungkin 
selepas pendedahan 
Wall Street Journal 
(WSJ) dan skandal 
1Malaysia 
Development 
Berhad (1MDB) yang 
kian berlarutan

sebelum sidang Parlimen tergem-
par dipanggil berkenaan sesuatu 
isu, sudah tentu sesi itu tidak di-
panggil. 

"Ini merendahkan martabat 
Parlimen di mata rakyat apabila 
tidak berbuat apa-apa ketika kri-
sis keyakinan rakyat terhadap 
Perdana Menteri memuncak," ka-
tanya.

Beliau berkata, inisiatif diam-
bil untuk sidang tidak rasmi bagi 
memberi peluang Ahli Parlimen 

dan wakil masyarakat menyuara-
kan pandangan.

"Diharap ini merintis amalan 
sama di masa hadapan apabila 
Ketua Pembangkang terus me-
manggil sesi tergempar tidak ras-
mi dalam bentuk kaukus.

"Semua kumpulan prihatin per-
lu menyusun gerakan rakyat yang 
menolak sebarang bentuk pe-
nyelewengan dan sebarang usaha 
melindungi mana-mana pihak," 
katanya.

Program Jelajah Ramadan, Peduli Rakyat

Jelajah 31 lokasi hulur 
sumbangan tingkat kebajikan
OleH nORHAyATI umOR

sHAH AlAm - Program Jelajah 
Ramadan, Peduli Rakyat anjuran 
Pejabat Dato’ Menteri Besar me-
nerjah 31 lokasi di Utara, Selatan 
dan Pantai Timur memulakan sesi 
jelajah pada 2 hingga 9 Julai.

Bermula dari Shah Alam, 12 su-
karelawan, satu kontena, dua lori 
dan tujuh kenderaan biasa ber-
gerak ke Pasir Salak sebelum ke 
Ipoh, dan Bukit Gantang, Perak, 
pada 2 Julai lalu.

Mereka kemudian bergerak 
Seberang Jaya, Pulau Pinang 
sebelum ke Kedah membabitkan 
dua lokasi iaitu Kulim dan Alor 
Star yang bakal berakhir di Ka- 
ngar, Perlis, pada 3 dan 4 Julai 
lalu.

Pada 5 dan Julai lalu, kembara 
berkenaan meneruskan perjala-
nan ke arah Selatan membabit-
kan tiga negeri iaitu Negeri Sem-

bilan, Melaka dan Johor sebelum 
meneruskan misi di Pantai Timur, 
bermula 6 hingga 9 Julai ini.

Setiausaha Politik Dato’ Men-
teri Besar, Shuhaimi Shafei, ber-
kata program itu menyalurkan 
sumbangan kepada golongan 
memerlukan.

“Ia sebagai tanda ingatan sem-
pena Ramadan, di samping me-
ringankan beban kumpulan sasa-
ran menjelang Syawal.

“Sumbangan berbentuk ba-
rangan makanan kering itu ditaja 
anak syarikat Kerajaan Negeri, 
syarikat korporat, badan bukan 
kerajaan dan perseorangan,” ka-
tanya pada majlis pelancaran 
disempurnakan Dato’ Menteri 
Besar, Mohamed Azmin Ali di 
Dataran SUK, di sini.

Sebanyak 5,000 bungkusan 
hamper diagihkan ke seluruh 
semenanjung sepanjang 10 hari 
jelajah itu berlangsung.

Amalan kepedulian 
tidak terbatas

Ibu tunggal 11 anak terharu 
PAsIR sAlAk - Tiada apa yang 
mampu diungkapkan seorang 
ibu tunggal yang mempunyai 
11 anak selain bersyukur apa-
bila menerima sumbangan ke-
perluan harian dari Kerajaan Se-
langor.

Zaleha Tahir, 61, berkata sum-
bangan itu cukup bermakna ke-
padanya dan keluarga untuk 
menampung keperluan sepan- 
jang Ramadan, bahkan tidak da-
pat dibalas dengan wang ring-
git.

“Saya gembira dan terharu 
dengan keperihatinan Kerajaan 
Selangor terhadap golongan 

Prihatin derita masyarakat
lEdAnG - Keprihatinan Pakatan 
Rakyat (Pakatan) terhadap ke-
susahan rakyat terbukti dalam 
gerak kerja yang diterapkan Kera-
jaan Selangor.

Ketua Cabang PKR ledang, Dr 
Chong Fat Full, berkata saluran 
sumbangan dalam program Jela-
jah Ramadan, Peduli Rakyat ke 
Johor membawa seribu makna 
kepada golongan memerlukan 
terutama dalam persiapan me-
nyambut Aidilfitri.

"Kita juga menjalankan pelba-
gai program kebajikan, namun 
bersyukur kerana sumbangan 
dari Selangor dapat menam-

seperti kami. Tidak kisah apa 
yang diterima, tapi saya sangat 
menghargai pemberian ini.

“Saya memang tidak pernah 
menerima sebarang sumbangan. 
Ini kali pertama saya terima. 

"Saya juga tidak tahu ba-
gaimana untuk memohon ban-
tuan, “katanya yang hanya beker-
ja di pasar borong bagi menyara 
anaknya selepas kematian suami 
beberapa tahun lalu.

Penerima lain, Abdul Aziz 
Othman, 67, menyifatkan pem-
berian sumbangan itu sebagai 
menghargai golongan kurang 
berkemampuan untuk men-

sEREmBAn - Kepedulian rakyat 
yang diamalkan Kerajaan Sela-
ngor tidak terbatas dan merang-
kumi seluruh masyarakat di ne- 
gara ini, kata Ahli Parlimen Kua-
la langat, Abdullah Sani Abdul 
Hamid, 

Abdullah Sani berkata, 
pendekatan itu dipraktikkan 
Kerajaan Pakatan Selangor sejak 
awal pentadbiran hingga hari ini.

“Selangor menjalankan tang-
gungjawab membantu negeri 
yang memerlukan bantuan. Ia 
bermaksud, kita pergi terus ke-
pada rakyat tidak kira walaupun 
di negeri lain.

“Ia bagi membantu orang ra-
mai menyambut Ramadan dan 
Aidilfitri terutama dalam keadaan 
harga barangan naik, pelaksa-
naan Cukai Barangan dan Perkhid- 
matan (GST) dan apungan mi-
nyak tidak menentu,” katanya.

Beliau berkata, program ban-
tuan dijalankan Kerajaan Sela-
ngor adalah berterusan termasuk 
mangsa banjir di Kelantan yang 
dibantu dengan pembinaan 66 
rumah baharu.

Sementara itu, Adun Sikamat, 

Aminuddin Harun, berkata prog- 
ram jelajah yang dijalankan ada-
lah usaha baik daripada Kerajaan 
Selangor di bawah pimpinan 
Dato’ Menteri Besar, Mohamed 
Azmin Ali yang tidak hanya me-
mentingkan keperluan rakyat di 
negeri itu.

“Ini yang kita mahukan. 
Pemimpin harus melihat bukan 
sahaja di kawasannya tetapi loka-
si lain bagi memastikan kebajikan 
rakyat dijaga.

“Kita tidak mahu pemimpin 
hanya pandai bercakap dan ber-
kata-kata,” katanya.

Simbolik penyerahan 100 ham-
per dibuat Abdullah Sani kepada 
Aminuddin yang juga Pengerusi 
PKR Negeri Sembilan dalam pro-
gram Jelajah Ramadan, Peduli 
Rakyat, di sini.

jalani ibadah puasa.
Seramai 150 penerima dari 

setiap cabang menerima sum-
bangan.

dr Chong fat full

pung segala kekurangan pihak 
berkaitan.

"Sememangnya, negeri di-
pimpin Pakatan amat prihatin 

dengan kebajikan rakyat," kata-
nya.

Sebanyak 175 hamper diserah-
kan exco Kerajaan Negeri, eliza- 
beth Wong kepada Fat Full un-
tuk diagihkan kepada kumpulan 
sasaran di ledang.

Sementara itu, Ketua Cabang 
PKR Muar, Yatin Sarban, berkata 
bantuan itu tepat pada masa-
nya terutama ketika masyarakat 
membuat persiapan Ramadan 
dan sambutan Aidilfitri.

"Ia penting kerana menja-
di tanggungjawab pemimpin 
menjaga kebajikan rakyat," ka-
tanya.

Zaleha Tahir

Beli Pusat Islam Warsaw

MBI & Muslim 
Care ke Poland
OleH AfIX REdZuAn

POlAnd - Delegasi Kerajaan 
Selangor bersama Muslim Care 
Malaysia berlepas ke Poland 
bagi memeterai pembelian 
sebuah Pusat Islam dengan ke-
luasan 1,600 meter persegi di 
Warsaw.

Usahasama bersama badan 
bukan kerajaan (NGO) tempa-
tan, Foundation of Dialogue and 
Toleration Poland hasil daripada 
pendedahan berkenaan Muslim 
Care melalui pelajar Malaysia di 
eropah.

Pusat Islam itu bakal ber-
peranan sebagai masjid, pusat 
pendidikan kanak-kanak dan 
dewasa, aktiviti dakwah, pusat 
pengumpulan pelajar Malaysia 
serta pusat pengumpulan beka-
lan makanan halal kepada kem 
pelarian di Poland.

Delegasi itu turut melaksa-
nakan misi bantuan bertujuan 
menzahirkan sokongan Muslim 
Care Malaysia dan Pemerbada-
nan Menteri Besar (MBI) ter-
hadap pelarian Chechnya yang 
menderita akibat pergolakan 
peperangan, sejak 20 tahun 
lalu.

Kerajaan Selangor diwakili 
exco Kesihatan, Kebajikan, Hal 
ehwal Wanita dan Keluarga, Dr 
Daroyah Alwi, manakala Muslim 

delegasi mBI dan muslim Care dalam misi kemanusian membantu 
masyarakat Islam Chechnya 

Lapan keluarga pelarian 
Chechnya terima sumbangan
WARsAW - Misi Bantuan Kebaji-
kan Pelarian Chechnya diteruskan 
dengan mengunjungi Pusat Islam 
Bodycha yang menempatkan 13 
pelajar tempatan yang mendalami 
Islam melalui penghayatan bacaan 
Al-Quran dan tazkirah dengan 
bimbingan guru.

Pusat Islam itu beroperasi tiga 
kali seminggu dari jam 11 pagi 
hingga 5 petang yang dipecahkan 
kepada tiga kumpulan.

Mereka berpeluang melawat 
dua masjid iaitu Osrodek Kultury 
Muzulmanskiej dan Muzulman-
skiej Gminy Wyznaniowej yang ter-
letak di bandar Warsaw.

Aktiviti delegasi diteruskan de-
ngan membeli-belah barangan 
keperluan harian di pasaraya Mak-
ro untuk diserahkan kepada kelu-
arga pelarian Chechnya.

Delegasi Muslim Care Malaysia 
turut menyampaikan sumbangan 
berbentuk barang keperluan ke-
pada lapan keluarga sejurus selesai 
iftar bersama mereka yang disem-
purnakan exco Kesihatan, Kebajik-
an, Hal ehwal Wanita dan Keluarga 
Selangor, Dr Daroyah Alwi.

Misi diteruskan dengan me-
ninjau lebih dekat kehidupan 
masyarakat Chechnya di kem 
pelarian.

Care Malaysia diketuai Setiausa-
ha Agungnya, Zakaria Abd latif.

Sementara itu, Zakaria ber-
kata, perbincangan bersama 
pemilik rumah yang bakal di-
jadikan Pusat Islam itu berlang-
sung positif.

Katanya, rumah itu bernilai 
1.625 juta Zloty atau RM1.7 juta 
dengan keluasan 18,000 kaki 
persegi yang terletak di Skalni-
cowa 7, Warsaw,

Delegasi meluangkan masa 
hampir dua jam melawat rumah 
berkenaan sambil berbincang 
berkenaan urusan dokumentasi 

pembelian hartanah.
"Kami secara dasar bersetuju 

membeli hartanah itu, namun 
berharap tempoh bayaran pem-
belian dapat dilakukan selama 
setahun bergantung kepada 
persetujuan pemilik asal.

“Undang-undang dan doku-
mentasi ditandatangani perlu 
disertakan terma pewaris aset 
tidak boleh menuntut kembali 
rumah itu pada masa hadapan,” 
katanya kepada Selangor Kini.

Misi ke Poland itu disertai 13 
orang yang berlangsung dari 3 
hingga 8 Julai.

sHAH AlAm - Pakatan Rakyat 
(Pakatan) Selangor tidak ber-
masalah seperti yang dicanang 
dan didakwa pihak luar, kata Naib 
Pengerusi DAP Selangor, Datuk 
Teng Chang Khim.

Chang Khim berkata, urusan 
Kerajaan Selangor yang melibat-
kan PKR, PAS dan DAP masih ber-
jalan lancar seperti sebelum ini.

“Perbincangan antara parti 
komponen berjalan dengan baik 

dan lancar.
“Jika ada masalah, kami tiada 

di sini untuk jalankan agenda 
negeri,” katanya.

Terdahulu, beliau yang juga 
exco Kanan Selangor hadir me-
rasmikan Majlis Pelancaran Bas Se-
langorku di Stesen Komuter Shah 
Alam, di sini, pada 1 Julai lalu.

Pakatan dilaporkan mengada-
kan pertemuan bagi membin-
cangkan hala tuju gabungan itu 

di Selangor.
Berkongsi kenyataan sama, 

Naib Presiden PAS, Datuk Iskan-
dar Abdul Samad, juga menegas-
kan Pakatan Selangor tidak per-
nah berantakan.

“Yang ada masalah itu pering-
kat pusat. Di Selangor, kita baik 
dan tiada masalah.

“Kami sibuk jalankan tugas 
dan selesaikan masalah rakyat,” 
katanya.

Pakatan Selangor tak ada masalah

kAJAnG - Kerajaan Selangor 
melangkah setapak ke hada-
pan dalam isu pemeliharaan 
hutan dengan menerbangkan 
dron bagi memantau aktiviti 
pencerobohan dari udara.

exco Pelancongan, Hal ehw-
al Pengguna dan Alam Sekitar, 
elizabeth Wong, berkata kapal 
terbang kecil tanpa pemandu 
itu bersedia diterbangkan pada 
bila-bila masa selepas menda-
pat pelepasan Jabatan Pener-
bangan Awam (DCA).

“Kita ada pemantauan darat 
dan udara. Kini, kita guna 
teknologi baru iaitu dron yang 
lebih menjimatkan kos.

“Kita dah ada perkhidmatan 
ini khas untuk jabatan Kerajaan 
Negeri yang dikendalikan Jaba-
tan Perancang Bandar dan Desa 
(JPBD).

“Syaratnya, kena dapatkan 
kebenaran DCA kerana itu yang 
ditetapkan untuk setiap apa 
yang terbang di ruang udara 
negara,” katanya pada sidang 
media Majlis Pelancaran Bazar 
Ramadhan Mampan 2015 di 
Bazar Ramadan Taman Delima, 

Dron pantau 
pencerobohan hutan 

OleH AfEEQA AfEERA

sHAH AlAm - Kerajaan Ne- 
geri memperuntukkan RM5 
juta bagi membiayai biasiswa 
pendidikan pelajar Kolej Uni-
versiti Islam Selangor (KUIS).

Dato' Menteri Besar, Mo-
hamed Azmin Ali, berkata pem-
biayaan itu bagi meringankan 
beban keluarga menampung 
pendidikan ekoran kos sara 
hidup semakin tinggi.

Katanya, ia juga bertujuan 
membuktikan komitmen Kera-
jaan Negeri terhadap pemba-
ngunan pendidikan al-Quran 
di Selangor.

"lebih 400 anak Selangor 
tidak mendapat biasiswa dan 
susah meneruskan pengajian 
ditambah keadaan ekonomi 
tidak stabil hingga menyukar-
kan keluarga membiayai pen-
didikan mereka. 

"Kerajaan Negeri bersetuju 

menyediakan RM5 juta sebagai 
biasiswa pelajar KUIS dengan 
harapan pembangunan pen-
didikan al-Quran terus dimarta-
bat supaya menjadi masyarakat 
bermaruah dan berpegang 
pada tuntutan agama," kata-
nya.

Beliau berkata demikian pada 
program Ijtima' Huffaz Selangor 
kali kesembilan di Masjid Sultan 
Salahuddin Abdul Aziz Shah, 
dekat sini, 5 Julai lalu. 

Pada masa sama, Mohamed 
Azmin berkata, Kerajaan Ne-
geri akan mengenalpasti maa-
had tahfiz dan sekolah rendah 
agama di beberapa daerah 
yang memerlukan kerja baik 
pulih membabitkan kelengka-
pan baru.

Katanya, ia berikutan keba-
nyakan sekolah jenis itu tidak 
mendapat prasarana yang baik 
dan sempurna untuk sesi pem-
belajaran.

MB: RM5 juta biayai 
pendidikan al-Quran KUIS

Batu 13, pada 1 Julai lalu.
elizabeth berkata, pihak ber-

tanggungjawab perlu men-
jalankan kerja pemetaan yang 
tepat terlebih dahulu sebelum 
penerbangan dron.

“Dahulu kita gunakan 
helikopter tetapi selepas 
pemetaan, dron boleh diter-
bangkan setiap tiga hingga 
empat bulan sekali untuk me-
mantau hutan di Selangor,” ka-
tanya.

Syaratnya, kena 
dapatkan kebenaran 
DCA kerana itu yang 
ditetapkan untuk 
setiap apa yang 
terbang di ruang 
udara negara

ELIZABETH WONG
Exco Pelancongan



OleH nAEEm RAffI

BukIT JEluTOnG - Pemerbadanan Men-
teri Besar Selangor (MBI) menunaikan 
zakat perniagaan berjumlah RM2.5 juta 
yang diserahkan kepada DYMM Sultan 
Selangor, Sultan Shahrafuddin Idris Shah.

Pegawai eksekutifnya, Raja Shahreen 
Raja Othman menyerahkan zakat itu di 
Majlis Berbuka Puasa Bersama Rakyat di 
Masjid Tengku Ampuan Jemaah, pada 6 
Julai lalu.

Pada majlis sama, zakat perniagaan 
turut diserahkan Sime Darby Property 
Berhad yang diwakili Pegawai eksekutif 
Kumpulan, Tan Sri Mohd Bakke Salleh 

berjumlah RM1 juta.
Sementara itu, Jakel Shah Alam diwak-

ili Ketua Pegawai eksekutifnya, Datuk Mo-
hamed Faroz Mohamed Jakel menyerah-
kan RM420,000.

Turut diraikan adalah kumpulan asnaf 
iaitu 53 fakir, 241 miskin dan 150 mualaf 
dengan masing-masing menerima sum-
bangan RM500.

Sementara 150 anak yatim setiap se-
orang menerima RM100.

Hadir sama pada majlis itu, Dato’ Men-
teri Besar, Mohamed Azmin Ali; Setia-
usaha Kerajaan Negeri, Datuk Mohamed 
Khusrin Munawi dan Ketua Pegawai ekse-
kutif lZS, Husin Mohd Ali.

kAJAnG - Sebanyak RM4.8 
juta diperuntukkan bagi kerja 
menaik taraf Sungai Jeluh ber-
hampiran Pasar Bandar Kajang 
untuk projek tebatan banjir dan 
dijangka siap, 30 Mac 2016.

exco Infrastruktur, Mohd 
Zaidy Abdul Talib, berkata Maj-
lis Perbandaran Kajang (MPKj) 
sudah menyerahkan notis pen-
gosongan kepada 33 pemilik 
gerai di tanah rezab sungai 
projek itu.

"Kontraktor tidak dapat 
melaksanakan kemajuan kerja 
mengikut jadual disebabkan 
pemilik gerai belum berpin-
dah seperti diarahkan walau-
pun mereka diberikan tapak di 
pasar.

"Sebelum ini, tiga notis pe-
ngosongan diserahkan MPKj, 

iaitu yang pertama berakhir 31 
Mei lalu, manakala notis kedua 
berakhir 16 Jun lalu dan notis 
ketiga bakal berakhir 22 Julai 
ini.

"Diharap peniaga mengu-
tamakan kepentingan awam," 
katanya selepas lawatan Tapak 
Projek Sungai Jeluh, di sini, 
pada 6 Julai lalu.

Mohd Zaidy berkata, Kera-
jaan Negeri sedia mempertim-
bangkan sebarang cadangan 
wakil peniaga terbabit ber-
hubung tapak baru.

"Isu pampasan tidak tim-
bul sebab tanah ini memang 
rizab sungai. Tempoh pajakan 
juga sudah tamat tetapi MPKj 
boleh mendengar cadangan 
berhubung tapak baru itu," ka-
tanya.

RM4.8 juta naik taraf sungai

MBI tunai zakat perniagaan 
RM2.5 juta

BAnGI - Catuan bukan pilihan 
bagi menyelesaikan isu gang-
guan air di beberapa kawasan 
dan Kerajaan Selangor giat men-
jalankan usaha meningkatkan 
bekalan di negeri itu.

exco Infrastruktur, Kemuda-
han Awam dan Industri Asas 
Tani, Mohd Zaidy Abdul Talib, 
berkata antara langkah diambil 
termasuk memperoleh bekalan 
air dari Projek Mitigasi 2 yang di-
jangka siap September ini.

Katanya, usaha juga digiatkan 
untuk mendapatkan bekalan 
dari loji Rawatan Air Ngoi-Ngoi, 
Negeri Sembilan.

"Kini dalam peringkat perbin-
cangan dengan Kementerian 

Tenaga, Teknologi Hijau dan Air 
(KeTTHA)," katanya selepas me-
lawat Terminal Takungan Bangi, 
di sini, pada 6 Julai lalu.

Zaidy berkata, Syarikat Air 
Negeri Sembilan bakal membina 
paip sepanjang tujuh kilometer 
dan memasukkan air ke Sela-
ngor yang membekalkan  60 JlH 
(juta liter sehari) atau kepada 
60,000 pengguna di Beranang.

"Kerja pembenihan awan di-
jalankan setiap hari dan Projek 
Hybrid offRiver Augmentation 
System (HORAS) turut memban-
tu usaha mengekalkan bekalan," 
katanya.

Ketika menyentuh berkenaan 
Terminal Takungan Bangi yang 

siap pada 2013, Mohd Zaidy 
berkata, ketika ini sistem pam 
bernilai RM140 juta di terminal 
itu masih belum dapat diguna-
kan ekoran kekurangan air tera-
wat untuk dipam ke kawasan 
Beranang.

Katanya, dianggarkan ham-
pir 60 JlH air diperlukan bagi 
membolehkan satu daripada 
dua pam sedia ada beroperasi 
mengepam air ke kawasan Be-
ranang.

"Ketika ini, hanya 45 JlH disa-
lurkan ke Beranang secara terus 
dengan menggunakan sistem 
graviti yang menyebabkan air 
tidak sampai ke kawasan sasa-
ran," katanya.

Tiada catuan air, pelbagai usaha 
tingkat sumber bekalan

GOmBAk - Kira-kira 1,600 kelu-
arga asnaf di Parlimen Gombak 
dan DUN Bukit Antarabangsa 
menerima bantuan zakat serta 
barang keperluan asas sempe-
na sambutan Aidilfitri.

Dato’ Menteri Besar, Mo-
hamed Azmin Ali, berkata sum-
bangan itu adalah tradisi yang 
dilaksanakan sejak beberapa 
tahun lalu bagi meringankan 
beban keluarga berpendapa-
tan rendah.

“Dalam keadaan ekonomi 
hari ini ditambah dengan kos 
sara hidup yang tinggi, maka 
sudah tentu mereka memerlu-

kan bantuan Kerajaan Negeri.
“Sebahagian sumbangan 

ini dari Kerajaan Negeri dan 
selebihnya zakat yang dibayar 
Pemerbadanan Menteri Besar 
(MBI) untuk tahun ini,” katanya 
pada Majlis Penyampaian Sum-
bangan Aidilfitri di Pangsapuri 
Berembang Indah, pada 5 Julai 
lalu.

Program dengan kerjasama 
MBI selama dua hari itu memi-
lih 12 masjid antaranya Masjid 
Amaniah Batu Caves, Masjid 
Zakaria Gombak Utara dan 
Masjid Jami’il Huda Kampung 
Melayu Ampang.

1,600 asnaf disantuni

Bas Selangorku hadiah 
untuk rakyat
OleH lIZAWATI mAdfA

sHAH AlAm - Rakyat Selangor 
dihadiahkan perkhidmatan bas 
percuma, Bas Selangorku di saat 
Kerajaan Persekutuan menam-
bah beban mereka apabila seka-
li lagi menaikkan harga petrol, 
berkuatkuasa 1 Julai lalu.

exco Pelaburan, Perindustrian, 
Perdagangan dan Pengangku-
tan Selangor, Datuk Teng Chang 
Khim, berkata RM3.6 juta dipe-
runtukkan bagi perkhidmatan 
berkenaan yang beroperasi di 
kawasan seliaan Majlis Bandaraya 
Shah Alam (MBSA), Majlis Perban-
daran Klang (MPK) dan Majlis Per-
bandaran Subang Jaya (MPSJ).

“Secara kebetulan, hari ini min-
yak naik lagi. Kita pula lancarkan 
bas percuma yang terbuka kepa-
da semua rakyat tanpa mengira 
status, usia, dan bangsa.

“Sekurang-kurangnya, rakyat 
ada pilihan untuk hadapi tekanan 
akibat kenaikan harga minyak,” 
katanya selepas merasmikan Bas 
Selangorku di perkarangan Stes-
en Komuter Shah Alam, di sini.

Hadir sama, Pegawai Kewan-
gan Negeri, Datuk Noordin Sulai-
man; Datuk Bandar Shah Alam, 
Datuk Ahmad Zaharin Mohd 
Saad; Yang DiPertua MPK, Datuk 
Mohammad Yacob dan Yang 
DiPertua MPSJ, Datuk Nor Hisham 

Tujuh bas di 
tiga PBT
sHAH AlAm - Perkhidmatan Bas 
Selangorku menyediakan tujuh 
bas pada peringkat permulaan 
membabitkan tiga pihak berkua-
sa tempatan (PBT), bermula 1 Ju-
lai lalu.

Majlis Bandaraya Shah Alam 
(MBSA) dan Majlis Perbandaran 
Subang Jaya (MPSJ) masing-
masing menyediakan empat bas, 
manakala Majlis Perbandaran 
Klang (MPK) pula tiga bas.

Perkhidmatan Bas Selangorku 
di MBSA melibatkan laluan sejauh 
10.5 kilometer (km) dan melalui 
22 perhentian.

Sementara itu,  MPSJ pula 
sejauh 14.5 km dengan 19 per-
hentian dan MPK membabitkan 
laluan 8.5 km  dengan 11 perhen-
tian.

Perkhidmatan berkenaan dik-
endalikan Rapid Sdn Bhd dan se-
tiap bas mampu memuatkan se-
hingga 60 orang pada satu masa.

Mesra OKU, sedia Wifi percuma
sHAH AlAm - Bas Selangorku-
menyediakan kemudahan mesra 
Orang Kelainan Upaya (OKU) dan 
jalur lebar (wifi) percuma dalam 
usaha menyalurkan perkhidma-
tan terbaik kepada rakyat.

Beri perhatian 
kawasan 
kritikal

Ahmad Dahlan.
Chang Khim berkata, perkhid-

matan itu akan diperluas di ka-
wasan pihak berkuasa tempatan 
lain untuk mengurangkan teka-
nan kesesakan trafik.

“Terutama di kawasan Maj-
lis Perbandaran Ampang Jaya 
(MPAJ) dan Majlis Perbandaran 
Kajang (MPKj).

“Kita juga melihat keperluan 
untuk meluaskan perkhidma-
tan di kawasan luar bandar ber-
gantung kepada permintaan,” 
katanya.

Stesen
Permulaan

Wisma 
Hafiz

Stesen 
Komuter 
Klang

Sekolah 
Tinggi 
KlangSRJKC Pin 

Hwa Klang

Hotel
Goldcourse

KLANG UTARA

Kompleks
Mahkamah

Padang 
Sultan 
Sulaiman

SK Sri
Istana

SMK 
Convent

Syabas

Jais

MPK

KLANG SELATAN

Sungai Klang

PETA LALUAN BAS KLANG

sHAH AlAm - Kajian menyeluruh 
perlu dilakukan Kerajaan Sela-
ngor dalam melaksanakan perkh- 
idmatan pengangkutan awam di 
negeri itu.

Adun Sungai Panjang, Budi-
man Mohd Zohdi, berkata lang-
kah itu penting bagi memastikan 
perkhidmatan yang disediakan 
memberi manfaat jangka pan-
jang kepada semua.

"Mungkin kawasan lebih kri-
tikal perlu diberikan perhatian 
termasuk lokasi yang langsung 
tiada perkhidmatan bas seperti 
luar bandar.

"Saya fikir bukan hanya bas sa-
haja tetapi banyak pengangkutan 
awam lain boleh dimanfaatkan. 
Kerajaan Selangor kena lakukan 
kajian lebih intensif untuk mem-
perluaskan sistem itu," katanya 
kepada Selangor Kini.

exco Pelaburan, Perindustri-
an, Perdagangan dan Pengang-
kutan Selangor, Datuk Teng 
Chang Khim, berkata perkhid-
matan bas itu juga akan sing-
gah di semua stesen komuter, 
sekolah serta pejabat kerajaan.

Katanya, laluan bas itu ber-
lainan dengan bas komersial 
lain yang menjadikannya le-
bih praktikal dan efisyen untuk 
pengguna.

“Perkhidmatan ini diharap 
dapat memudah dan meri-
ngankan beban rakyat dengan 
kekerapan bas setiap 15 minit,” 
katanya.

Bas Selangorku membabit-
kan tiga pihak berkuasa tem-
patan iaitu di Majlis Bandaraya 
Shah Alam (MBSA), Majlis Per-
bandaran Kajang (MPK) dan Ma-
jlis Perbandaran Subang Jaya 
(MPSJ).

Atasi kesesakan trafik di bandar
suBAnG JAyA - Perkhidmatan 
Bas Selangorku mengambil kira 
kepentingan warga tempatan 
selain memudah dan merin-
gankan beban rakyat di negeri 
itu.

exco Pelaburan, Perindustri-
an, Perdagangan dan Pengang-
kutan Selangor, Datuk Teng  
CHang Khim,  berkata laluan 
perkhidmatan itu lebih prak-
tikal berbanding bas komersial 
kerana menghubungkan perkh-
idmatan awam lain dan melalui 
sekolah serta pejabat kerajaan.

“Hasrat ini hanya tercapai 
dengan penglibatan sepenuh-

Lancarkan perjalanan, 
sampai tepat masa
sHAH AlAm - Pelaksanaan Bas 
Selangorku yang ditawarkan 
secara percuma nyata memberi 
manfaat tidak ternilai khususnya 
kepada golongan kurang berke-
mampuan.

Pelajar tahun dua di Universiti 
Selangor (UNISel), M Vikneswary, 
23, berkata, Bas Selangorku ba-
nyak membantu kelancaran per-
jalanannya ke kampus dari tem-
pat tinggal.

"Bas sampai tepat pada masa 
yang ditetapkan iaitu setiap 15 
minit. Tiada apa yang kami perlu 
risaukan.

"Bukan sahaja jimat duit, kami 
juga dapat menjimatkan masa 
terutama kehidupan sebagai 
pelajar yang sibuk dengan jadual 
kelas," kata pelajar jurusan akaun 
itu kepada Selangor Kini.

Sementara itu, seorang lagi 
pelajar UNISel, Siti Nurul Ashiqin, 
18, berpandangan promosi per-
lu diperluaskan pihak berkuasa 
tempatan bagi menarik lebih ra-

nya masyarakat, sekali gus men-
gatasi masalah kesesakan jalan 
dalam kawasan bandar,” katanya.

Ditanya pemberita ber-
hubung kemungkinan perkhid-
matan itu dikuasai warga asing, 
Chang Kim berkata, situasi terse-
but tidak timbul jika masyarakat 
tempatan meraih peluang sepe- 
nuhnya dengan memanfaat ke-
mudahan itu.

“Kenapa perlu halang warga 
asing naik jika kita sendiri eng-
gan memanfaatkan kemudahan 
yang disediakan ini.

“Tindakan menghalang war-
ga asing adalah diskriminasi. Ka-

PETA LALUAN BAS 
SHAH ALAM

Stesen Komuter
Shah Alam
Seksyen 9

Dataran
Shah Alam
Seksyen 9

Bangunan SUK 
(Pintu Masuk Utama)
Seksyen 14Mahkamah 

Shah Alam
Seksyen 5

Pasar 
Seksyen 6

Hentian Bas 
Seksyen 2

Persiaran 
Kayangan 
(UNISel)Persiaran 

Bestari 
(Pangsapuri 

Nilamsari)
Seksyen 7 Persiaran Permai

(SJK(T) ladang 
Midlands 
Seksyen 7

Hentian Jakel 
Seksyen 7

Hospital Shah Alam
Seksyen 7

lau melancong ke negara maju, 
kita masih dibenarkan naik bas 
percuma dan ini yang dikatakan 
nilai kesaksamaan.

“Jangan kita lupa, warga as-
ing memainkan peranan pent-
ing dalam menyumbang ke-
pada pembangunan ekonomi. 
Tidak adil halang mereka ber-
sama menikmati perkhidmatan 
ini,” katanya.

Perkhidmatan yang berop-
erasi bermula jam 6 pagi hingga 
10 malam itu mampu memuat-
kan sehingga 60 penumpang, 
selain mesra OKU dan dileng-
kapi kemudahan wifi.

CiRi - CiRi BAS
Berkapasiti sehingga 69 penumpang

mesra Oku dan bebas halang

Tempat duduk keutamaan 
(Warga emas/Wanita Mengandung)

Sistem maklumat kepada penumpang

Mesra penumpang

Perkhidmatan wifi

CCTV

GPS

Sistem perekodan audio

Bas sampai tepat pada 
masa yang ditetapkan 
iaitu setiap 15 minit. 
Tiada apa yang 
kami perlu 
risaukan

M VIkNEsWAry
Pelajar UNISEL

mai penumpang.
"Ramai lagi yang tidak tahu 

jadi pihak berkenaan harus 
menghebahkan dengan leb-
ih meluas supaya lebih ramai 

beroleh manfaat dengan kewu-
judan bas percuma ini.

"Saya percaya sambutan pasti 
akan lebih hebat dengan adanya 
bas yang selesa ini," katanya.

Mempunyai pandangan sama, 
pelajar Universiti Teknologi Mara 
(UiTM), Muhammad Ashri Azman, 
18, pula memuji kemudahan yang 
disediakan Bas Selangorku.

"Ini bas untuk semua, sama 
ada pelajar atau mereka yang 
bekerja. Ia juga sesuai untuk 
mereka yang normal atau kelai-
nan upaya.

"Diharap semua perkhidma-
tan awam dapat menyediakan 
kemudahan seperti ini untuk 
rakyat," katanya.

kemudahan disediakan kerajaan selangor patut dimanfaatkan orang ramai

Operasi di 
lima PBT 
menjelang 
2016
suBAnG JAyA - Sekurang-
kurangnya lima pihak berkuasa 
tempatan (PBT) bakal dileng-
kapi perkhidmatan Bas Selan-
gorku menjelang 2016.

exco Pelaburan, Perindustri-
an, Perdagangan dan Pengang-
kutan Selangor, Datuk Teng 
Chang Khim, berkata pihaknya 
juga komited memperluaskan 
jaringan perkhidmatan berke-
naan kepada tiga laluan di set-
iap PBT terlibat.

“Sebagai permulaan, kita 
mula di tiga PBT membabitkan 
satu laluan memandangkan pe-
runtukan tahunan yang tidak 
mengizinkan.

“Kita sedang berusaha keras 
di pertengahan tahun ini untuk 
menjana kewangan bagi me-
lebarkan perkhidmatan sama di 
tiga laluan.

“Menjelang 2016, perkhid-
matan ini akan diperluaskan 
di dua lagi PBT iaitu Majlis Per-
bandaran Kajang (MPKJ) dan 
Majlis Perbadaran Ampang Jaya 
(MPAJ).

“Saya menerima maklum 
balas positif masyarakat mem-
babitkan kiriman SMS, What-
Apps dan Facebook yang 
berharap perkhidmatan ini 

Menjelang 2016, 
perkhidmatan ini 
akan diperluaskan 
di dua lagi PBT iaitu 
Majlis Perbandaran 
Kajang (MPKJ) dan 
Majlis Perbadaran 
Ampang Jaya (MPAJ)

TENG CHANG kHIM
Exco Pelaburan, Perindustrian, 
Perdagangan dan 
Pengangkutan Selangor

diperluas ke seluruh PBT.
“Hasrat itu tidak mustahil 

dapat kita laksanakan jika ke-
wangan negeri mengizinkan,” 
katanya selepas menyempurna-
kan Majlis Pelancaran Bas Selan-
gorku peringkat MPSJ di Stesen 
Bas Rapid Transit (BRT) USJ 7, di 
sini.

Hadir sama, Adun Subang 
Jaya, Hannah Yeoh dan Yang 
Dipertua MPSJ, Datuk Nor 
Hisham Ahmad Dahlan.

Ekonomi

OleH lIZAWATI mAdfA

sHAH AlAm - Orang ramai berpeluang 
menyertai 14 kursus jangka pendek an-
juran Jawatankuasa Tetap Hal ehwal Islam, 
Adat Melayu dan Warisan, Pembangunan 
Desa dan Kampung Tradisi Selangor.

Peluang menyertai program pemba-
ngunan usahawan desa itu terbuka ke-
pada rakyat Selangor dan mereka yang 
bermastautin lebih daripada 10 tahun di 
negeri itu.

Pemohon juga disyaratkan berusia 17 
tahun ke atas dan berminat serta berse-
dia menamatkan kursus mengikut modul 
ditetapkan.

Terdapat lima program diaturkan iaitu 
motosikal dan dandanan rambut (8 & 9 
Ogos), penyejukbekuan dan penyamanan 
udara serta jahitan (3 & 4 Oktober) juga 
kecantikan (10 & 11 Oktober) yang diada-
kan di Kolej Antarabangsa Inpens, Kuala 

Selangor.
Sementara itu, sembilan program lagi 

dijadual berlangsung di Institut Teknologi 
Kulinari Anjung Utara, Kuala Kubu Baru 
dan pengangkutan turut disediakan.

Program berkenaan adalah sajian nasi 
dan set lauk arab (17 Ogos), roti canai dan 
murtabak (18 Ogos), nasi ayam hainan 
(19 Ogos), ayam penyet dan pecal lele 
(20 Ogos) serta aneka mee dan soto (22 
Ogos).

Selain itu, terdapat juga sajian cendol 
dan aneka rojak (23 Ogos), nasi lemak 
dan 15 lauk (24 Ogos), makanan jajaan 
(25 Ogos) serta makanan dingin beku (26 
Ogos).

Semua program dijadual bermula jam 
10 pagi hingga 5 petang dan sarapan tu-
rut disediakan kepada peserta.

Untuk maklumat lanjut, mereka yang 
berminat boleh menghubungi pejabat 
daerah masing-masing.

Tingkat kemahiran usahawan

PETAlInG JAyA - Pelabur atau 
penyewa yang berminat memi-
liki hartanah di Petaling Jaya perlu 
berhati-hati dan tidak keliru den-
gan status tanah terbabit.

Adun Bukit Gasing, Rajiv Rishya-
karan, berkata kebanyakan iklan 
hartanah yang disiarkan di laman 
web tidak dinyatakan dengan jelas 
sama ada komersial, perumahan 
atau komersial terhad.

Katanya, terdapat pelabur yang 
tertipu hingga terpaksa menang-
gung kerugian hampir jutaan ring-
git.

“Terdapat banyak iklan harta-
nah komersial disiarkan tetapi sta-
tusnya tidak tepat. Contohnya, har-
ta komersial untuk dijual di Jalan 
Templer.

“Kawasan itu bukan zon komer-
sial sebaliknya untuk kediaman da-
lam Rancangan Tempatan Petaling 
Jaya (RTPJ).

“Kebanyakan ejen hartanah 
tidak bersikap profesional dan 
gagal memberi maklumat tepat 
kepada pembeli atau pelabur,” ka-
tanya pada sidang media, di sini, 2 
Julai lalu.

Rajiv berkata, Majlis Bandaraya 
Petaling Jaya (MBPJ) sudah menge-
hadkan zon komersial sejak 2007 
dan hanya membenarkan sedikit 
perdagangan terhad di beberapa 
kawasan.

Pelabur jangan keliru status tanah PJ

sunGAI BulOH - lebih 600 pe-
niaga kawasan DUN Paya Jaras 
menjadi memohon dan meneri-
ma skim HIJRAH, kata Adunnya, 
Mohd Khairuddin Othman.

Beliau berkata, jumlah itu ter-
tinggi di Selangor ekoran pegawai 
Pejabat DUN Paya Jaras menerima 
sambutan positif terhadap skim 
terbabit.

“Setiap hari, kita dapat respon 
cukup banyak di Facebook, What-
sapp dan aplikasi lain. Mereka ber-
tanya pelbagai soalan terutama 
syarat menyertai skim ini.

“Diharap mereka boleh 
berdikari selepas ini. Bantuan ini 
hanya satu batu loncatan untuk 
mereka ke tahap lebih baik,” ka-

tanya ketika merasmikan Majlis 
Penyerahan Cek HIJRAH kepada 
73 peniaga, di sini, pada 6 Julai 
lalu.

Katanya, Pejabat Adun Paya Ja-
ras turut mewujudkan mekanisme 
khas bagi memastikan pemohon 
dapat latihan lengkap dari Pusat 
Wanita Berdaya (PWB) sebelum 
memohon pinjaman terbabit.

Khairuddin berkata, PWB me-
nyediakan latihan kemahiran se-
perti memasak dan menjahit yang 
sesuai dengan bidang perniagaan 
yang diceburi peniaga.

“Selepas itu, peserta dibimbing 
menubuhkan syarikat enterprise 
dan mengurus perniagaan mere-
ka dengan lebih cekap,” katanya.

HIJRAH: Paya Jaras catat 
jumlah tertinggi

Katanya, ia merujuk kepada 
Jalan Gasing, Jalan Universiti, Jalan 
Kemajuan, Jalan Datuk Abu Bakar, 
Jalan Utara, Jalan Othman, Jalan 
Penchala, Jalan Selangor dan Jalan 
Timur.

“Hanya kawasan ini yang dibe-
narkan menukar hartanah peru-
mahan kepada komersial terhad 
untuk dijadikan balai seni lukis, 
dewan pameran dan rumah orang 
tua.

“Sebab itu, kita minta pembeli 

atau pelabur supaya berhati-hati 
ketika membeli hartanah ini kera-
na bimbang statusnya tidak boleh 
ditukar atau akan dikenakan pre-
mium tinggi. Mereka boleh semak 
RTPJ di ibu pejabat MBPJ,” katanya.

Sehubungan itu, beliau akan 
menulis surat kepada lembaga 
Penilai, Penaksir dan ejen Har-
tanah (lPPeH) bagi memantau 
tindakan ejen yang memberi 
maklumat palsu terhadap jualan 
hartanah.

14 kursus pembangunan 
pendek ditawar

Adun Taman Templer, Zaidy Abd Talib menyantuni antara peserta Program Jom 
Shopping Hari Raya dengan sebanyak 600 baucer diberikan kepada golongan 
kurang berkemampuan, warga emas, ibu tunggal dan tanggungan ramai

Adun Subang Jaya, Hannah Yeoh Saya melawat Bazaar Ramadan di USJ 7 untuk mengedarkan 
buah kurma kepada peniaga dan pengunjung.

Adun Taman Medan, Haniza Talha menyampaikan juadah berbuka puasa kepada pegawai MBPJ 
dari Unit Vektor, Pasukan PANTAS dan Unit Pembersihan Sisa Pepejal

Adun Hulu Klang, Saari Sungib menyampaikan sumbangan Apron kepada peniaga di Medan 
Selera Taman Keramat AU2C

Adun Kuala Kubu Bharu, lee Kee Hiong bersama Ketua Polis Daerah Hulu Selangor, Superintendan 
Supramaniam mengedarkan bubur lambuk dan risalah keselamatan di pekan Kuala Kubu Bharu 
sempena bulan Ramadan

Adun Morib, Hasnul Baharuddin menziarahi warga emas 
di Kampung Kelanang serta menyampaikan sumbangan

Adun Teratai, Tiew Way Keng melawat warga emas serta memberi sumbangan kepada golongan 
yang memerlukan

Adun Dusun Tuan, Razaly Hassan mengedarkan bubur lambuk kepada para jemaah Masjid 
Hisamuddin Alam Shah

Adun Sungai Burong, Shamsudin lias bersama-sama masyarakat Moreh 
selepas solat terawih di surau lorong 14, Kampung Ampangan

Adun Kota Anggerik, Yaakob Sapari bersama antara 700 peserta Program Jom Shopping Hari Raya Aidilfitri peringkat dun Kota Anggerik di 
Pasaraya Giant Seksyen 13 Shah Alam

'Tok Amil Siber' selit mesej 
padat, sinis, bersahaja

OleH AfEEQA AfEERA

SEBuT pasal dakwah, ramai yang 
terbayang ceramah berjam-
jam tentang agama, bahkan 
masyarakat khususnya generasi-Y 

kurang gemar dileteri atau ditegur cara 
demikian.

Namun, bagi Mohd Sabri Mat Nor dak-
wah bukan hanya bersandar kepada cera-
mah atau penghasilan kitab agama tetapi 
boleh diaplikasi mengikut cara masing-
masing sesuai dengan peredaran semasa.

Berbekalkan bakat yang dikurniakan 
Allah SWT, eksekutif Kanan Majikan di 
lembaga Zakat Selangor (lZS) itu meng-
gunakan anugerah melukis yang ada 
dalam dirinya ke arah kebaikan dengan 
mempertaruhkan lukisan kartun untuk 
berdakwah.

Mengetengahkan 'Tok Amil Siber' se-
bagai watak utama, karakter itu digubah 
untuk mengingatkan orang ramai ten-
tang kewajipan menunaikan zakat yang 
dituntut agama.

Beliau berkata, lukisan itu turut diselit-
kan dengan watak haiwan iaitu kucing 
dan tikus untuk memberi teguran 'halus' 
kepada manusia supaya tidak alpa ter-
hadap kewajipan dalam Islam.

Mohd Sabri yang bertanggungjawab 
sepenuhnya terhadap lukisan, dialog dan 
grafik kartun itu kini mempunyai ratusan 
kompilasi sepanjang 20 tahun berkhid-
mat di lZS.

Beliau yakin kartun mampu menyam-
paikan idea secara santai dan lucu dengan 
diselitkan sindiran halus untuk hiburan 
serta pegangan yang mampu diterima 
masyarakat secara umum.

"Jiwa seni yang ada dalam diri mendo-
rong saya mencuba pendekatan ini bagi 

Jiwa seni yang ada 
dalam diri mendorong 
saya mencuba 
pendekatan ini bagi 
mengajak masyarakat 
mengenal ilmu agama 
secara santai

MOHd sABrI
Eksekutif Kanan Majikan LZS

BERKATNYA 
SEBIJI KURMA
 
Halus mulus
Sari buahmu kurma
Dari ladang palma
Datang menjelma.
 
Sebiji kurma
Dari lebat tangkai meranum
Beri hebat takwa merimbun
Ramadan datanglah kurma
Membawa lebat berkat.
 
Panas pijar
Di padang pasir
Merimbun hijau tumbuh
Kurma selama
Lazat nikmat.
 
Saat berbuka
Kurma juga tamar
Penawar dahaga
Penghilang lapar
Manisnya kurma
Di mulut mereka
Yang taat berpuasa.
 
Kurma tumbuhan
Di padang palma
Buahnya manis
Membawa berkat
Rasanya hebat
Ramai terpikat.
 
Jernihlah jiwa
Sejernih kurma
Sari rasa dari syurga
Pada kuasa-Mu tercipta
Untuk hamba-Nya.
 
Sedekahlah walau
Hanya sebiji kurma
Kepada yang berpuasa
Pahalanya puasa; sama
Diberikan pada kita
Berkat nikmat
Tidak dikurangi
Sedikit apa pun juga.
 
AMI MASRA
An-Nur USJ 4, Subang Jaya

mengajak masyarakat mengenal ilmu 
agama secara santai.

"Dari minat menghasilkan karya biasa, 
terdetik di hati apa salahnya kalau kartun 
digunakan untuk berdakwah.

"Selain berkongsi ilmu, ia juga boleh 
dijadikan amalan untuk dibawa ke akhi-
rat," katanya.

lukisan karikatur dakwah di lZS ber-
mula sejak 1995 berlandaskan kehidupan 
masyarakat, bahkan 90 peratus karikatur 
yang dihasilkan Mohd Sabri berdasarkan 
kisah benar karenah manusia termasuk 
persepsi negatif mereka terhadap agensi 
itu.

"Saya lihat masalah mereka dan zahir-
kan dalam lukisan. Contohnya, persepsi 
tidak tepat terhadap lZS yang kita sang-
kal melalui karya itu.

"Ia dihasilkan secara berseloroh dan 
saya rasa gembira dapat sampaikan mesej 
untuk maklumat masyarakat selain mem-
bantu meredakan keadaan," katanya.

Selain disiarkan di media sosial seperti 
Facebook dan blog, karyanya turut dipa-
parkan dalam Majalah Asnaf, bahkan per-
nah dipamerkan di Muzium Kesenian Is-

lam Kuala lumpur.
"Kompilasi karikatur ini akan dibuku-

kan dalam tempoh terdekat untuk dijadi-
kan cenderahati kepada pembayar zakat.

"Saya harap karikatur ini dapat diani-
masikan supaya masyarakat akan terus 
tertarik untuk mendalami ilmu secara 
santai dan mudah difahami serta mening- 
galkan kesan dalam kehidupan mereka," 
katanya.

Cerpen

OleH fIRdAus AsRAf

‘Forum ekonomi dan 
Pendapatan Negara’
‘Pukul 9 malam ini. 

Datang ke Dataran Ilmu 
beramai-ramai!’

Seorang anak muda mem-
baca dengan teliti setiap 
patah perkataan yang ter-

tera di poster itu. Terpapar wa-
jah tiga individu; duanya Ahli 
Parlimen manakala seorang lagi 
pelajar di universitinya yang 
bakal bertindak selaku modera-
tor forum itu nanti. Ahli-ahli Par-
limen itu pula berlainan parti. 
lawan. Berlainan haluan.

“Menarik. Jarang pihak uni-
versiti anjurkan majlis begini. 
Aku mesti pergi,” katanya sendi-
rian. Dia sudah jemu mengha-
biskan malam-malamnya de-
ngan menonton drama Korea 
akibat tandusnya penganjuran 
acara berfaedah di kampusnya.

Tepat pada sembilan malam, 
figura anak muda itu sudah ter-
pacak di Dataran Ilmu. Namun 
penganjur mengumumkan para 
panel hanya akan sampai dalam 
masa setengah jam lagi. Dasar 
pemimpin, memang tidak tahu 
hargai masa orang lain, bentak 
hati anak muda itu.

Akhirnya, para panel tiba 
jua diiringi tepukan gemuruh 
para hadirin. Anak muda itu 
mengambil tempat di suatu 
sudut sambil bersandar di tiang 
lampu. Cukup selesa baginya. 
Tidak perlu duduk bersesak-se-
sak di tengah-tengah dataran 
itu. Rimas.

Majlis itu seperti majlis yang 
lain, dimulakan dengan bacaan 
doa dan ucapan mukadimah 
oleh Presiden Majlis Pelajar. Tapi 
ucapannya ibarat masuk ke te-
linga kanan, keluar dari telinga 
kiri anak muda itu. Tidak diam-
bil pedulinya. Dia lebih senang 
membelek telefon pintar di ta-
ngan. “Kaki ampu,” bisiknya.

Usai ucapan Presiden, si 
moderator mula mengambil 
alih. Perhatian para  hadirin ter-
masuklah anak muda itu kem-
bali dicuri. Moderator tanpa 
membuang masa menyerahkan 
majlis kepada panel yang per-
tama, Ahli Parlimen A daripada 
parti pemerintah.

Ahli Parlimen A tinggi dan 
kacak orangnya. Berusia 40-an. 
Bagaikan pemidato agung, be-
liau petah membentangkan hu-
jah-hujahnya. Bagaimana parti 
pemerintah berjaya memungut 
hasil cukai sebanyak RM42 bil-
ion yang kemudiannya disalur-
kan semula kepada rakyat mela-
lui pembinaan infrastruktur dan 
dana pendidikan, sesuai de-

ngan topik forum; ekonomi dan 
Pendapatan Negara.

“Seriuslah pulang kepada 
rakyat? Di kampung aku, seko-
lah pun tak ada dinding bah,” 
rungut seorang remaja dengan 
loghat pekat Sabah. Tersenyum 
simpul anak muda mendengar-
nya.

Setelah lima belas minit 
mendengar puji-pujiannya ter-
hadap dasar kerajaan, Yang Ber-
hormat A menutup ucapannya. 
Kedengaran hadirin menepuk 
tangan, namun tidak semeriah 
ketika pembukaan tadi.

Jejaka moderator mula 
membebel mengenai ekono-
mi negara yang disifatkannya 
mencapai tingkat positif dalam 
lima tahun kebelakangan ini. 
Setelah digesa oleh hadirin, ba-

rulah beliau menyerahkan maj-
lis kepada Ahli Parlimen yang 
kedua.

Ahli Parlimen yang ini me-
rupakan wakil parti pembang-
kang. Berkulit gelap dan tidak 
setinggi Ahli Parlimen yang 
pertama. Namun begitu, karis-
ma dan aura yang ada pada be-
liau dapat dirasai. Beliau mula 
menghuraikan hujah-hujah 
yang dapat menyangkal dak-
waan panel pertama.

Anak muda itu asyik mende-
ngar pidato Yang Berhormat B. 
Keterangan faktanya amat jelas 
dan mampu memuaskan hati 
sesiapa yang mendengarnya. 
Dia menjeling jam di tangan. 
Baru lima minit berlalu. Terima 
kasih, masa. Sungguh perlahan 
kau berjalan malam ini!

Tiba-tiba pentas di data-
ran itu didatangi dengan tiga 
orang lelaki berpakaian hitam 
yang entah dari mana datang-
nya. Situasi mula menjadi ge-
gak-gempita dengan sorakan 
hadirin yang menantikan apa 
kesudahan drama ini.

“Aku bet kejap lagi ada 
gaduh,” kata seorang remaja 
perempuan berdekatan.

Salah seorang lelaki yang 
berperut boroi merapati Yang 
Berhormat B yang patutnya 
masih dalam giliran pidatonya. 
Dia berbisik sesuatu kepada 
beliau dan Ahli Parlimen itu 
menggeleng- gelengkan kepal-
anya, seperti enggan mengiku-
ti apa yang dikatakan.

Mungkin berang arahannya 
tidak dituruti, lelaki itu bertin-
dak merampas mikrofon dari-
pada tangan Yang Berhormat 
B. Hadirin bersorak keriangan. 
Riuh macam di stadium bola 
sepak.

“Kami terpaksa suraikan 
event ni, sebab Yang Berhormat 
B tak dapat kelulusan untuk 
masuk universiti. Awak semua 
boleh balik sekarang,” kata lela-
ki gemuk itu melalui mikrofon 
yang dirampas. Keluhan mem-
bantah daripada para hadirin 
menyahut kata-kata itu.

Anak muda itu mengo-
rak langkah pulang ke as-
ramanya. Para pelajar di 
sekitar dataran itu masih 
tidak berganjak. Mereka 
tidak berpuas hati de- 

ngan tindakan pengurusan 
universiti yang menyekat maj-
lis ilmu itu tanpa alasan yang 
munasabah.

Dalam perjalanan pulang, 
terlintas sesuatu di kotak 
fikiran anak muda itu. Di dalam 
kawasan kampus, tempat yang 
sepatutnya penuh tamadun 
dan adab kehidupan, telah wu-
jud kebiadaban yakni tindakan 
lelaki itu yang merampas mik-
rofon daripada Yang Berhor-
mat B setelah merempuh dan 
mengganggu pidato beliau 
tanpa sepatah perkataan maaf 
keluar daripada mulutnya. Di 
hadapan ratusan anak muda, 
yang bakal menjadi pewaris 
negara. Teladan  yang sungguh 
cemerlang!

Itu belum lagi tindakan me-
reka yang seakan-akan me-
nafikan hak para pelajar untuk 
mendengar pidato Yang Ber-
hormat B. Bukankah sepatut-
nya mereka hentikan dari awal  
lagi sekiranya tidak dapat kelu-
lusan? Kenapa kena hentikan 
ketika giliran beliau? Adakah 
kerana beliau mewakili parti 
pembangkang?

Aku keliru, soal hatinya. 
Adakah universiti tempat mela-
hirkan modal insan negara atau 
hanyalah kilang menghasilkan 
boneka, yang kemudiannya 
hidup hanya di bawah kawalan 
tali pengawalnya? Dan lebih 
menakutkan, aku bakal menja-
di salah satu boneka tersebut?

Ah, tonton drama Korea lagi 
bagus kalau begini gayanya!

Kirim cerpen dan puisi kepada 
seniselangor@gmail.com 
untuk disiar di halaman 
ini setiap minggu. 
Karya yang terpilih akan 
dinilai untuk pemberian 
anugerah - Ketua Pengarang

Di dalam kawasan 
kampus, tempat 

yang sepatutnya 
penuh tamadun 

dan adab kehidu-
pan, telah wujud 
kebiadaban yakni 
tindakan lelaki itu 

yang merampas 
mikrofon daripada 
Yang Berhormat B 

setelah merem-
puh dan menggang-

gu pidato beliau 
tanpa sepatah 
perkataan maaf 

keluar daripada 
mulutnya. Di hada-
pan ratusan anak 
muda, yang bakal 
menjadi pewaris 
negara. Teladan 
yang sungguh 

cemerlang!

“Menarik. Jarang 
pihak universiti 
anjurkan majlis 

begini. Aku 
mesti pergi,” 

katanya 
sendirian. Dia 
sudah jemu 

menghabiskan 
malam-malamnya 
dengan menonton 

drama Korea akibat 
tandusnya 

penganjuran 
acara 

berfaedah di 
kampusnya

Anak muda itu 
asyik mendengar 

pidato Yang 
Berhormat B. 

Keterangan fakta-
nya amat jelas dan 
mampu memuas-
kan hati sesiapa 

yang mende- 
ngarnya. Dia 
menjeling jam 
di tangan. Baru 

lima minit berlalu. 
Terima kasih, 

masa. Sungguh 
perlahan kau 

berjalan 
malam ini!



OleH HAfIZAn TAIB &
nORHAyATI umOR  

Kehadiran sebuah kontena, 
dua lori dan tujuh kende-
raan membawa kenderaan 
disambut masyarakat seki-

tar Utara tanah air dengan penuh 
kesyukuran.

Nyata rasa rasa syukur tidak da-
pat dibendung Zaleha Tahir, 61, se-
hingga air matanya bergenang me-

mikirkan bebanan menyediakan 
kelengkapan Aidilfitri berkurang 
dengan keprihatinan Kerajaan Se-
langor melalui Program Jelajah Ra-
madan Peduli Rakyat itu.

Ibu tunggal kepada 11 anak yang 
menetap di Pasir Salak, Perak itu 
mengakui sumbangan dihulurkan 
pertama kali diperolehnya kerana 
sebelum ini tiada siapa mengen-
dahkan nasib keluarganya.

Walapun hanya beras, susu, gula, 

Jelajah bukti peduli rakyat
Utara - Selatan - Pantai Timur

kurma, minuman berpaket, biskut 
dan kuih raya, namun sangat ber-
makna bagi dirinya yang bekerja 
sebagai pembantu penjual ikan di 
pasar.

"Tidak pernah sesiapa memberi 
kami sekeluarga sumbangan. Sega-
la jerih perit membesarkan 11 anak 
adalah dengan usaha sendiri.

"Saya juga tidak tahu bagaimana 
untuk mendapatkan bantuan. Tiada 
sesiapa pernah menemui kami un-
tuk memberi sumbangan," katanya.

Kegembiraan jelas terpancar di 
wajah Zaleha yang kehilangan sua-
mi sejak puluhan tahun lalu selepas 
menerima bantuan terbabit.

"Saya sangat gembira dan ter-
haru dengan keperihatinan Se-
langor terhadap golongan seperti 
kami.

Sukar kami gambarkan saat se-
tiap penerima mendapat sumban-
gan itu walaupun mungkin barang-
an di dalam setiap kotak hamper 
sesuatu yang biasa bagi golongan 
berkemampuan.

Bukan sahaja di Pasir 
Salak, program anjuran Peja-
bat Dato' Menteri Besar turut 
menjelajah lokasi lain di Pe-
rak iaitu Ipoh, Bukit Gantang 
membabitkan penyerahan 
625 kotak hamper kepada 
golongan memerlukan.

Perjalanan kami diterus-
kan  Seberang Jaya, Pulau 
Pinang sebelum singgah ke 
Kedah menyerahkan kotak 
hamper di tiga lokasi ne- 
geri itu iaitu Kulim, Alor Setar 
dan langkawi.

Misi rombongan jelajah 
utara yang bermula 2 Julai 

hingga 4 Julai lalu tamat dengan 
pemberian 75 kotak hamper di 
Kangar, Perlis sebelum meneruskan 
jelajah Selatan dan Pantai Timur.

lain pula ceritanya pada sesi pe-
nyerahan di Selatan tanah air pada 
5 dan 6 Julai lalu apabila perjalanan 
sejauh 750 kilometer yang meme-
natkan bagai hilang dengan sam-
butan meriah masyarakat tempatan.

"Misi ini adalah dari rakyat un-
tuk rakyat. Kita bersama dalam me-
nempuh susah senang dan mende- 
ngar denyut nadi mereka," kata Ke-
tua Delegasi, K Gunasekaran.

"Terima kasih. Syukur kerana ada 
pihak membantu kami," kata pe-
nerima, Ahmad Umar, 49.

Sementara itu, pimpinan ter-
tinggi PKR di Negeri Sembilan, 
Melaka dan Johor menyokong 
agenda kemasyarakatan dipraktik 
Selangor, bahkan berharap amalan 
sama dilaksanakan apabila Pakatan 
Rakyat (Pakatan) mengambilalih 
pentadbiran Kerajaan Negeri ma-
sing-masing.

Pengerusi PKR Negeri Sembil-
an, Aminuddin Harun, berkata 
apa yang penting dalam mentad-

bir adalah melakukan kerja bukan 
sekadar cakap-cakap. 

"Kepedulian rakyat ini patut 
menjadi amalan kepada pemimpin 
negeri. Selangor membuktikannya, 
bahkan berjaya dalam pentadbi-
ran," kata Timbalan Pengerusi PKR 
Melaka, Gue Teck.

Perkara sama disuara Pengerusi 
PKR Johor, Hassan Abdul Karim 
yang melahirkan keyakinan rakyat 
lebih terbela apabila Kerajaan Ne-
geri itu bertukar tangan kepada 
Pakatan.

"Kita prihatin terhadap kesusa-
han rakyat tanpa mengira kaum 
dan perayaan. Ini adalah amalan 
kita yang bakal berterusan jika me-
nawan Johor," katanya.

lebih 10 sukarelawan terba- 
bit dalam misi kemanusiaan ke Se-
remban dan Tampin, Negeri Sembi-
lan sebelum ke Bukit Katil, Melaka 
dan seterusnya ke ledang, Simpang 
Renggam serta Kulai, Johor.

Sebanyak 31 lokasi dipilih se-
luruh Semenanjung Malaysia ber-
mula 2 Julai sehingga 10 Julai bagi 
merasai sendiri nikmat memberi ke-
pada golongan memerlukan.

OleH lIZAWATI mAdfA

lebih lima tahun tidak menai-
ki bas, perasaan semestinya 
berdebar-debar untuk meng-

gunakan perkhidmatan awam itu. 
entah apa rupa bas percuma, Bas 
Selangorku. Sedangkan yang ber-
bayar pun tidak selesa. Yang per-
cuma ini macam mana. 

Demi tugas, aku dan sahabat, 
Remy menunggu di pintu masuk 
utama Bangunan SUK. Jam menun-
jukkan 11.40 pagi. Tidak sampai 
lima minit, kelihatan bas Rapid den-
gan tag elektronik, ‘Bas Selangorku’. 
WB 3284 N. Bas baru. Detik hatiku.

Kami masuk disambut senyu-
man pemandu bas yang kemudian 
aku dapat tahu namanya Roslan 
Ramli berusia 48 tahun. 

Terdapat dua penumpang sedia 
ada dalam bas. Dari pakaian mere-
ka, aku yakin mereka berdua pelajar. 
Kalau di Shah Alam sama ada Unisel 
atau UiTM.

Kemudian mata aku terus meliar 
memerhatikan perut bas. Memang 
betul bas baru. Bau kilang. Aku ber-
jalan perlahan dari ruang hadapan 
ke belakang. 

Tempat duduknya berwarna 
biru. Bahagian hadapan siap den-
gan ‘seat belt’. Ruangan tengah sa-
ling menghadap dan lebih rendah 
daripada tempat duduk lain. Ba-
hagian belakang tempatnya lebih 
tinggi.

Ada juga ruangan yang agak 
luas. Betul-betul berhadan pintu 
keluar di bahagian tengah bas. Oh 
untuk Orang Kelainan Upaya (OKU) 
atau untuk mereka yang berkerusi 
roda. Bagaimana si OKU dan yang 
berkerusi roda mahu naik bas. 
Fikirku. Aku biarkan persoalan itu 
dahulu.

Aku ke hadapan semula, meng-
hampiri pemandu bas yang sedari 
awal tidak lokek senyuman. 

“Kalau masa begini, memang 
orang agak kurang, tapi kalau waktu 
puncak pagi dan petang memang 
ramai. Begitu juga Sabtu dan Ahad,” 
kata Roslan yang nampaknya pera-
mah, menyenangkan kerja kami.

Tidak dinafikan, perkhidmatan 
yang disediakan Kerajaan Sela- 
ngor itu memang selesa, dilengkapi 
dengan pelbagai kemudahan. Ada 
pemadam api, peti pertolongan ce-
mas, CCTV, ruangan luas, dan akan 
datang sistem perkhidmatan Wifi.

Di bahagian hadapan, terdapat 
skrin yang memaparkan laluan dan 
perhentian bas. Terdapat 22 per-
hentian. Antaranya, SUK, UiTM, Uni-
sel, Jakel, Hospital Shah Alam, Pasar 
Seksyen 6, Dataran MBSA dan Hen-
tian Komuter Seksyen 19.

Nampaknya penumpang agak 
ramai di kalangan pelajar, bukan 
sahaja pelajar universiti, ada juga 
pelajar sekolah menengah. 

“Percuma dan selesa, siapa tidak 

Seronoknya naik bas 
percuma Selangorku

Tertutup). Jadi saya dapat lihat dari 
tempat duduk sahaja pergerakan 
para penumpang, sama ada mereka 
selesai turun bas atau sebagainya,” 
katanya yang sentiasa berseman-
gat, walaupun berpuasa. Menun-
jukkan beliau cintakan kerjayanya.

Selepas 15 minit menunggu, 
tiada penumpang baru. Kekal kami 
berdua dan Roslan. Roslan mula 
menutup pintu masuk bas dan 
bergerak meneruskan ‘trip’ sete-
rusnya. Sebanyak 16 trip dilakukan 
Roslan dan pemandu lain setiap 
hari, bermula jam 6 pagi hingga 9 
malam.

Katanya terdapat lima buah bas, 
empat yang digunakan sementara 
satu sebagai simpanan jika berlaku 
masalah kepada bas lain. Ini bagi 
menjamin kelancaran perkhidma-
tan.

Sewaktu meluncur untuk ke 
SUK, terserempak Bas Selangorku 
yang lain berlawanan arah. lajunya. 
Tegur Remy yang sejak tadi asyik 
mengambil gambar.

“Bas Rapid hanya boleh pergi 
setakat 80 kilometer sejam, tidak 
boleh lebih. Tengok ni,” tepis Roslan 
sambil menekan pedal minyak, na-
mun memang benar hanya setakat 
itu sahaja.

“Kalau ada cakap laju itu sama 
sekali tidak benar,” sambungnya. 
Remy tersengih cuma.

Sesampai di SUK, sebelum tu-
run bas aku melihat kawasan pintu 
masuk bas sebelum turun. Memikir-
kan bagaimana seorang OKU atau 
berkerusi roda dapat masuk bas.

Roslan faham. Dia senyum dan 
melakukan sesuatu. Aku melihat bas 
itu tampak lebih rendah kedudu-

mahu. lagi-lagi dalam keadaan 
ekonomi kurang baik sekarang,” 
kata pelajar jurusan Akaun Unisel, 
S. Kokilavani ketika diminta komen 
ringkas.

“Tetapi tidak ramai yang tahu, 
rasanya Kerajaan Selangor perlu 
perhebat lagi promosi. Jika tidak 
rugilah peruntukan berjuta-juta,” 
sambungnya.

Setuju. Memang nampaknya 
orang kurang tahu. Orang mungkin 
nampak ‘Bas Selangorku’ terpam-
pang depan bas, tetapi orang tidak 
tahu ke mana laluan bas ini sebe-
narnya. Apakah lalu dekat dengan 
tempat tinggal mereka.

Apapun, Roslan harus dipuji. Dia 
bertindak mempromosi bas. Setiap 
kali berhenti di perhentian, dia akan 
membuka pintu hadapan dan me-
nyapa orang ramai untuk masuk. 
Malah menerangkan perhentian 
mana dilalui bas. Inisiatif terpuji.

Sepanjang perjalanan, kami 
hanya melihat satu banner sahaja 
di Hentian Komuter Seksyen 19. 
Itupun banner pelancaran pada 1 
Julai lalu. Selain dari itu tidak ada 
pemberitahuan atau promosi lain 
di speanjang jalan. Benar. Promosi 
sangat diperlukan.

Kami berhenti lama di Seksyen 
19. Sambil menunggu penumpang, 
kami berborak panjang dengan 
Roslan. lebih 11 tahun bekerja di 
Rapid Sdn Bhd, Roslan menerang-
kan setiap kemudahan dalam bas 
berkenaan.

Katanya, segala pergerakan bas 
dipantau rapi oleh Rapid di ibu 
pejabat di Cheras Selatan melalui 
sistem GPS. Perhubungan atau se-
barang panggilan juga dilakukan 
secara ‘walkie talkie’ yang diletak 
bersebelahan stereng, memudah-
kan pemandu. 

“Kita ada CCTV (Kamera litar 

kannya, memudahkan orang me-
langkah masuk, tidak terlalu tinggi 
seperti aku masuk awal tadi.

“Kita boleh ‘adjust’ bagi tinggi 
rendah. Itulah dikatakan mesra 
OKU.

“Untuk yang berkerusi roda pula 
di bahagian pintu tengah ini. Kita 
buka ini dan turunkan, jadi mereka 
boleh sorong naik, kita pun sedia 
bantu,” katanya sambil melakukan 
demo.

Tepat jam 12.40 tengah hari. 
Tamatlah perjalanan kami untuk 
kembali ke SUK.

Kalau begini perkhidmatan bas 
yang ada, kami pun mahu menggu-
nakan pengangkutan awam sahaja. 
lagilah dalam keadaan nilai ring-
git terendah dalam sejarah, minyak 
naik, GST, tol juga bakal naik. Me-
mang jimat sangat kalau ada bas 
percuma.

Malangnya kami tiada peluang 
itu. Tempat tinggal kami begitu jauh 
dari laluan Bas Selangorku.

Benar kata exco Pengangkutan, 
Datuk Teng Chang Khim pada hari 
pelancaran minggu lepas. Rugilah 
jika rakyat Selangor tidak meman-
faatkan perkhidmatan ini. 

Tetapi nampaknya sekarang ra-
mai lagi rakyat tidak tahu. Sesuatu 
harus dilakukan Datuk.

Dan untuk aku sendiri, pengala-
man menaiki Bas Selangorku bukan 
seperti bas henti-henti yang lain. 
Rasanya lebih selesa daripada me-
naiki kenderaan sendiri. Aku takkan 
keberatan untuk naik hari-hari. Tak 
mungkin berdebar lagi.

Lizawati ialah wartawan Selangor-
Kini

Kalau begini 
perkhidmatan bas 
yang ada, kami 
pun mahu 
menggunakan 
pengangkutan 
awam sahaja. 
Lagilah dalam 
keadaan nilai 
ringgit terendah 
dalam sejarah, 
minyak naik, GST, 
tol juga bakal naik. 
Memang jimat 
sangat kalau ada 
bas percuma

Boleh jelaskan apakah sebenarnya 
konsep Projek Bandar Hijau mPsJ 
2030?

Bandar Hijau MPSJ 2030 secara ras-
minya dilancar pada 27 September 2014 
oleh Dato’ Menteri Besar, Mohamed 
Azmin Ali. 

Ia merupakan inisiatif MPSJ memuli-
hara alam sekitar dan mewujudkan per-
bandaran mapan bagi mencapai taraf 
Bandar hijau menjelang 2030 melalui 
tujuh sektoral melibatkan bangunan hi-
jau, laluan semulajadi, udara bersih, sisa 
sifar, pengangkutan hijau, langkah ri- 
ngan eko dan air bersih.

Sebagai permulaan, MPSJ mewujud-
kan Duta Hijau (MPSJ Green Ambas-
sadors) dengan menyediakan latihan 
kepada 22 kakitangan kami. Mereka ber-
peranan besar mempromosi dan mewu-
judkan kesedaran kepada penduduk 
untuk bersama menggembeling hala 
tuju ke arah Bandar Hijau.

Pada 22 September 2014, MPSJ juga 
mengadakan mesyuarat bersama pe-
maju hartanah untuk meraih kerjasama 
mereka selain membincangkan idea bagi 
dijadikan sebahagian daripada Pelan Tin-
dakan Bandar Hijau MPSJ 2030.

Apakah Pelan Tindakan Bandar Hijau 
mPsJ 2030 yang berjaya digariskan 
bagi merealisasi hasrat mPsJ menjadi 
Bandar Hijau menjelang 2030?

Pelan Tindakan Bandar Hijau MPSJ 
2030 antaranya merangkumi lab low 

Subang Jaya menuju 
Bandaraya Hijau 2030

Projek Bandar Hijau MPSJ 
2030 merupakan komitmen 
berterusan memulihara dan 
lestari alam sekitar selain 

mewujudkan per-
bandaran mapan 
dalam menjamin 
sumber berteru-
san. Pelbagai pro-
jek hijau dilaksanakan bagi merea-
lisasikan hasrat itu untuk memastikan 
alam terus segar dan dinikmati ko-
munitinya.

Ikuti temu bual wartawan kanan 
Selangor Kini, nAEEm RAffI bersama 
Yang Dipertua (YDP) Majlis Perban-
daran Subang Jaya (MPSJ), dATuk 
nOR HIsHAm AHmAd dAHlAn.

untuk mengamal dan 
mendokong usaha 
perbandaran hijau ini.

Bagi penyediaan ke-
mudahan kenderaan 
elektrik pula, MPSJ se-
bagai ‘strategic part-
ners’ bersama Malaysian 
Green Technology Cor-
poration (MGTC) dan 
Kumpulan Amdac merancang menyedia-
kan kemudahan stesen pengecas kende-
raan elektrik di 25 lokasi strategik seperti 
di hotel dan pusat membeli-belah.

Carbon City Framework (lCCF), Kend-
eraan elektrik dan Kemudahan Bas dan 
BRT (Bas Rapid Transit).

Dalam membangunkan lCCF, MPSJ 
bekerjasama secara aktif dengan Ke-
menterian Tenaga, Teknologi Hijau dan 
Air (KeTTHA) dalam menganjurkan semi-
nar dan lab melibatkan peranan pemaju 
perumahan, perunding dan kontraktor.

Pada masa ini, beberapa pemaju 
antaranya Sunway Integrated Prosper-
ties Sdn. Bhd, MCT Consortium Berhad, 
Sime Darby Property, IOI Properties Ber-
had dan Tropicana Corporation Berhad 

MPSJ juga bercadang menyediakan 
bas elektrik di laluan Puchong, Kinrara 
dan Seri Kembangan bagi kemudahan 
awam melalui Program Bas Selangorku 
menjelang 2016.

Pelaksanaan ke-
mudahan Bas dan 
BRT pula, MPSJ men-
jadikan Stesen & BRT 
laluan Sunway seba-
gai pangkalan bagi 
pelancaran Bas Sela-
ngorku MPSJ. Keis-
timewaan stesen ini, 
ia mampu menginteg- 
rasikan kemudahan 
Bas Selangorku dan 

jenis pengangkutan lain.
Kewujudannya memberi manfaat ke-

pada 718,627 komuniti dan jumlah itu 
dianggarkan meningkat kepada kepada 

Ia merupakan inisiatif 
MPSJ memulihara alam 
sekitar dan mewujudkan 
perbandaran mapan 
bagi mencapai taraf 
Bandar hijau menjelang 
2030 melalui tujuh 
sektoral melibatkan 
bangunan hijau, laluan 
semulajadi, udara 
bersih, sisa sifar, 
pengangkutan hijau, 
langkah ringan eko dan 
air bersih
dATUk NOr HIsHAM
Yang Dipertua Majlis Perbandaran 
Subang Jaya (MPSJ)

847,984 pada 2020. BRT juga memberi 
kemudahan kepada lebih 30,000 pelajar 
swasta di sini.

Apakah inisiatif lain yang berjaya di-
laksanakan dalam mendokong usaha 
ke arah bandar hijau ini?

Setakat ini, MPSJ berjaya melaksana 
tujuh inisiatif antaranya Program Ban-
dar Biomass, Program Kitar Semula dan 
Infrastruktur Hijau.

Program Bandar Biomass diwujudkan 
bagi mengurangkan penjanaan pelu-
pusan sisa domestik dengan meman-
faatkan sisa organik menggunakan kae-
dah biomass. Menerusinya, dua konsep 
diperkenalkan iaitu ‘waste-to wealth’ 
dan ‘waste-to-energy’.

Pada 2014, kita berjaya memproses 
50.44 tan sisa organik menerusi kon-
sep ‘waste-to wealth’ ia merangkumi 
34.65 tan sisa kebun, 7.22 tan daun ke-
ring, 8.57 tan sisa makanan. Ia ternyata 
mendatangkan manfaat apabila MPSJ 
berjaya menghasilkan pelbagai variasi 
produk kompos dan menjualnya pada 
harga berpatutan kepada penduduk 
sekitar.

Bagi konsep ‘waste-to-energy’ pula, 
MPSJ membangunkan projek Anaero-
bic Digestion Biogas di Pasar Awam 
Seri Serdang dan Pusat Biomass Berse-
padu Bandar Bukit Puchong. Menerusi 
kaedah ini, sisa organik mampu diubah 
menjadi gas methane yang boleh digu-
nakan untuk mengerakkan jentera dan 
seterusnya menghasilkan tenaga.

Program Kitar Semula pula, MPSJ  

teknologi hijau bagi setiap pembangu-
nan baru.

Apakah pencapaian yang berjaya 
diperolehi mPsJ dalam komitmen 
mewujudkan Bandar Hijau?

Usaha gigih membentuk Pelan Tin-
dakan Bandar Hijau MPSJ 2030 ternya-

MPSJ menerima 
Anugerah Green World 
Ambassadors 2015 di 
Leicester Square London, 
United Kingdom, 29 Jun 
lalu. Kami adalah satu-
satunya PBT di Malaysia 
yang berjaya menerima 
anugerah ini

Program Minyak 
Masak Terpakai
Tahun Jumlah(kg)

2009 2,600
2010 85,854
2011 17,327
2012 8,773
2013 6,296
2014 40,564

UNISEL terima bonus sebulan gaji 
sHAH AlAm - Kerajaan Negeri membe-
lanjakan lebih RM2,68 juta bagi pembe-
rian imbuhan tahunan sempena Aidilfitri 
membabitkan sebulan gaji kepada 887 
kakitangan Universiti Selangor (UNISel).

exco Pendidikan Selangor, Nik Nazmi 
Nik Ahmad, berkata pemberian itu bagi 
menghargai perkhidmatan dan memberi 
motivasi kepada warga kerja universiti 
milik Kerajaan Negeri itu.

"Pemberian sebulan bonus ini susu-
lan pengumuman Dato' Menteri Besar, 
Mohamed Azmin Ali berkenaan imbu-
han tahunan kepada semua penjawat 

awam Selangor bagi menghargai khid-
mat mereka.

"Ia juga antara usaha mencapai mat-
lamat Kerajaan Negeri yang mengete-
ngahkan teras Pembangunan Berkual-
iti, Rakyat Dipeduli," katanya pada 
sidang media di UNISel, Kampus Shah 
Alam, di sini, 7 Julai.

Sementara itu, Presiden UNISel, Prof 
Dr Anuar Ahmad pula mengucapkan 

terima kasih kepada semua kakitangan-
nya kerana memberi khidmat cemer-
lang walaupun turut terbeban dengan 
masalah kenaikan harga barangan dan 
petrol.

"Terima kasih juga kepada Kera-
jaan Negeri atas bantuan itu. aya harap 
selepas ini akan banyak lagi bantuan 
disalurkan seperti membangunkan 
prasarana," katanya

menyediakan menyediakan 20 pusat ki-
tar semula selain bekerjasama dengan 
Jawatankuasa Penduduk (JKP) untuk 
mengendalikannya.

MPSJ juga melaksanakan Program 
Minyak Masak Terpakai di semua premis 
makanan dan isi rumah sejak 2009 ber-
tujuan mengelakkan pencemaran sum-
ber air.

Dalam usaha ini bekerjasama dengan 
swasta memproses minyak masak ter-
pakai itu menjadi biodiesel. Setakat ini 
terdapat 294 premis memberi komitmen 
berterus dalam menjayakan program ini. 
(Lihat grafik 1)

Sementara bagi Infrastruktur Hijau, 
MPSJ menyediakan lampu berteknologi 
hijau di bangunan MPSJ, taman-taman 
permainan dan di sebahagian aset kami. 

Sejak 2011, kami mensyaratkan se-
mua pemaju untuk menyediakan lampu 

ta berbaloi apabila MPSJ menerima 
Anugerah Green World Ambassadors 
2015 di leicester Square london, Uni-
ted Kingdom, 29 Jun lalu. Kami adalah 
satu-satunya PBT di Malaysia yang ber-
jaya menerima anugerah ini.

Kemenangan ini melayakkan MPSJ 
menerima Green World Award iaitu 
pengiktirafan tertinggi dalam pencapai-
an berkaitan alam sekitar dan keputusan-
nya akan di umumkan di New Zealand 
Oktober ini.

Sebelum ini, MPSJ menerima Anuge-
rah emas di International Green Apple 
Awards For environmental Best Prac-
tise 2014 di House Of Parliament, Uni-
ted Kindom melalui projek The Biomass 
Way, 10 November 2014.

Dengan usaha dan kejayaan ini, saya 
berharap Projek Bandar Hijau MPKSJ 
2030 disambut baik semua pihak. Ino-
vasi cara berfikir dan bekerja perlu 
berterusan berlaku untuk menruskan 
hasrat murni ini.

grafik 1

sEPAnG - Majlis Perbandaran 
Sepang (MPSp) mengguna pak-
ai sistem pelaksanaan urusan 
pengeluaran permit pembinaan 
melalui model baharu Unit Pusat 
Setempat (OSC) 3.0 bermula 1 Ju-
lai lalu.

Yang Dipertua MPSp, Puasa 
Md Taib, berkata Kerajaan Neg-
eri menetapkan perkara itu dan 
pihaknya mempraktikkan pelak-
sanaan sistem terbabit.

“MPSp secara dasarnya sudah 
menerima Pekeliling Setiausaha 
Kerajaan Selangor (Seksyen Pihak 
Berkuasa Tempatan) berkenaan 
pelaksanaan urusan pengeluaran 
permit pembinaan melalui model 
baharu OSC 3.0.

“Mesyuarat penyelarasan ber-
sama jabatan dalaman dan luar-
an terpilih diadakan bagi mem-
bincangkan tatacara terperinci 
berkenaan model baharu OSC 3.0 
itu pada 10 Jun lalu,” katanya.

Puasa berkata, ia berikutan 
keputusan Kementerian Kese-
jahteraan Bandar, Perumahan 
dan Kerajaan Tempatan (KPKT) 
menguatkuasakan Akta Penguru-
san Strata 2013 [Akta 757], 1 Jun 
lalu, maka Akta Bangunan dan 
Harta Bersama (Penyenggaraan 
dan Pengurusan) 2007 (Akta 663) 
dimansuhkan.

Katanya, Pertikaian dan Tribu-
nal Pengurusan Strata, Akta 757 
masih belum terpakai di Selangor.

“Justeru itu, sebarang tuntu-
sHAH AlAm - Majlis Bandaraya 
Shah Alam (MBSA) bakal menge-
darkan 350 topi keledar secara 
percuma menjelang perayaan 
Aidilfitri yang bakal tiba.

Timbalan Pengarah Jabatan 
Korporat dan Pembangunan Ko-
muniti MBSA, Shahrin Ahmad, 
berkata program dilaksanakan 
sempena Kempen Selamat Balik 
Kampung bertempat di perhen-
tian bas, Persiaran Jubli Perak, 
Seksyen 18, di sini, pada 13 Ju-
lai ini.

“Bertujuan sebagai peringa-
tan kepada orang ramai supaya 
mementingkan keselamatan 
jalan raya terutama penunggang 

motosikal yang sering menjadi 
mangsa kemalangan terutama 
pada musim perayaan.

“Ia juga bagi mendidik peng-
guna jalan raya untuk menung-
gang secara berhemah dan 
cermat sepanjang perjalanan 
pulang ke kampung,” katanya 
dalam kenyataan media.

Shahrin berkata, 300 topi 
keledar dewasa adalah sum-
bangan SIRIM QAS International 
Sdn Bhd, manakala 50 topi kele-
dar kanak-kanak sumbangan 
Jabatan Keselamatan Jalan Raya 
(JKJR).

“Konsepnya adalah menukar 
topi keledar lama yang tidak me-

sHAH AlAm - Majlis Bandaraya 
Shah Alam (MBSA) meraikan media 
sempena Ramadan dalam usaha 
menghargai usaha pihak berkenaan 
memberikan liputan aktivitinya.

Timbalan Pengarah Korporat 
MBSA, Shahrin Ahmad berkata, 
seramai 60 media diraikan dalam 
majlis berbuka puasa di Dewan 
Banquet di sini pada 4 Julai lalu.

Turut diadakan ialah majlis 
sumbangan kepada anak yatim 

Pertubuhan Pengurusan Rumah 
Safiyyah, Seksyen U10 dan pela-
jar tahfiz Maahad Tahfiz An-Na-
bawi (MATAN), Seksyen 8.

“Kita mahu memperkasa dan 
mengukuhkan hubungan si-
laturrahim antara media dengan 
MBSA,” katanya.

Majlis disempurnakan Datuk 
Bandar Datuk Ahmad Zaharin 
Mohd Saad dan dihadiri ahli-ahli 
majlis MBSA.

klAnG - Majlis Perbandaran 
Klang (MPK) dan polis beker-
jasama membanteras kegiatan 
iklan pinjaman wang haram.

Pengarah Penguatkuasa 
MPK, Andry Arman Masrom ber-
kata, dalam operasi itu sebuah 
premis diserbu kerana disyaki 
menjalankan aktiviti perceta-
kan iklan pinjaman wang secara 
haram.

“Sebanyak 1,000 daripa-
danya siap dan sedia dipasang 
dan 1,200 lagi masih lagi dalam 
proses penyiapan. Iklan itu di-

percayai digantung di sekitar 
kawasan Klang.

“Kami syak premis ini terlibat 
kegiatan tidak bermoral selepas 
membuat intipan selama lapan 
hari hasil maklumat orang awam 
dan semakan ke atas lesen lama 
perniagaan,” katanya dipetik Si-
nar Harian.

Katanya, pemilik didakwa di 
bawah Undang-Undang Kecil 
Perlesenan Trade, Perniagaan 
dan Perindustrian MPK 2007 
kerana menjalankan perniagaan 
tanpa lesen.

MPSp guna 
sistem OSC 
3.0

MPK banteras kegiatan iklan 
pinjaman wang haram

MBSA edar 350 topi 
keledar percuma 13 Julai

MBSA hargai kerjasama 
erat peranan media

      Sebanyak 
1,000 daripadanya 
siap dan sedia di-
pasang dan 1,200 
lagi masih lagi 
dalam proses 
penyiapan. Iklan 
itu dipercayai di-
gantung di sekitar 
kawasan Klang
ANdry ArMAN
Pengarah 
Penguatkuasa MPK tan pihak berkepentingan boleh 

dibuat berdasarkan peruntukan 
lain di dalam Akta 757.

“Semua pihak berkepentingan 
di sesuatu kawasan pemajuan 
strata dipohon mengambil lang-
kah sewajarnya berkuatkuasanya 
akta itu,” katanya.

MPSp secara 
dasarnya sudah 
menerima Pekeliling 
Setiausaha Kerajaan 
Selangor (Seksyen 
Pihak Berkuasa 
Tempatan) berke-
naan pelaksanaan 
urusan pengeluaran 
permit pembinaan 
melalui model 
baharu OSC 3.0
PUAsA Md TAIB
Yang Dipertua MPSp

nepati spesifikasi keselamatan.
“Ia juga bagi memastikan 

pembonceng menggunakan 
topi keledar disahkan selamat 
mengikut piawaian dan ciri ke-
selamatan yang ditetapkan,” ka-
tanya.

shahrin Ahmad

kuAlA kuBu BHARu - Majlis 
Daerah Hulu Selangor (MDHS) 
menolak dakwaan dilemparkan 
pihak tertentu berkenaan isu 
peniaga bazar di tapak TeSCO 
Bukit Beruntung.

Pegawai Komunikasi Korpo-
rat MDHS, Junainah Abdullah 
berkata tiada tindakan mer-
obohkan gerai seperti didakwa 
sebaliknya hanya menyita ba-
rangan setelah notis mencuku-
pi diberikan

“Kita hanya menyita barang 
perniagaan setelah peniaga 
gagal mematuhi notis dikeluar-
kan untuk ikut arahan dikeluar-
kan majlis.

“Walau bagaimanapun 
MDHS memulangkan semula 
peralatan itu setelah peniaga 
bersetuju berpindah ke tapak 
disediakan atas ihsan pihak 
majlis setelah perbincangan 
di tapak,” katanya dalam ke-
nyataan media.

Katanya isu itu sengaja di-
jadikan ‘viral’ pihak tertentu 
untuk memburukkan nama 
baik MDHS.

OleH nAZlI IBRAHIm

kAJAnG - Penggunaan bekas 
makanan polistirena bakal di-
haramkan di negeri itu dalam 
tempoh dua tahun bagi menjaga 
alam sekitar.

exco Pelancongan, Alam Seki-
tar, Teknologi Hijau dan Hal ehwal 
Pengguna, elizabeth Wong Keat 
Ping berkata, program itu giat di-
jalankan di semua pihak berkuasa 
tempatan (PBT).

Katanya, kebebasan diberikan 
kepada PBT menentukan bentuk 
kempen itu dijalankan.

Dalam tempoh jangka masa 
pendek, didikan diberi kepada 
rakyat mengenai kesan penggu-
naan polistirena.

“Kemudian kita tetapkan be-
berapa dasar dengan beg plastik 
tidak boleh di kitar semula dan 
polistirena tidak lagi boleh digu-
nakan di negeri ini.

“Buat masa sekarang perkara 
ini masih dibincang dengan be-
berapa pihak terlibat,” katanya di 
Bazar Ramadan Batu 13, Cheras 
pada 2 Julai lalu.

sEPAnG - Sistem penyampaian 
maklumat Majlis Perbandaran 
Sepang (MPSp) dipertingkatkan 
bersesuaian dengan kehendak 
serta keperluan rakyat.

Yang Dipertua MPSp, Puasa 
Md Taib, berkata pendekatan itu 
selaras peranan sebagai pihak 
berkuasa tempatan (PBT) selaku 
kerajaan ketiga dalam pentadbi-
ran negara.

“Sistem penyampaian maklu-

mat cekap menjadi keutamaan 
kerajaan amnya dan khususnya 
PBT. 

“Ia selaras dengan kehendak 
dan keperluan rakyat yang me-
netapkan kecekapan sistem pe-
nyampaian sebagai keutamaan 
agensi,” katanya.

Puasa berkata, penyampaian 
perkhidmatan cekap, berkesan 
dan mesra pelanggan penting 
dalam usaha membentuk kera-

jaan mesra rakyat.
“Di bawah gagasan Merakyat-

kan Perkhidmat Awam (MPA) 
ditetapkan kerajaan, enam prin-
sip digariskan adalah keterbu-
kaan iaitu minda terbuka dan 
mudah didekati, musyuwarah 
serta turun padang.

“Ia turut merangkumi aspek in-
saniah, kekitaan serta kerjasama 
antara awam, swasta dan NGO,” 
katanya.

Pelihara alam sekitar

Haram guna bekas polisterina

MDHS tolak dakwaan 
roboh gerai bazar

Perkasa kecekapan sistem 
penyampaian maklumat

“MDHS mengambil tindakan 
lanjut sekiranya pihak bertang-
gungjawab tidak menyelesai-
kan isu itu segera,” katanya.

sHAH AlAm - Pengunjung ba-
zar Ramadan Majlis Bandaraya 
Petaling Jaya (MBPJ) digalakkan 
membawa bekas guna semula 
bagi mengurangkan penggu-
naan plastik dan polisterina.

MBPJ dalam satu kenyataan 
,berkata ia bertujuan mewu-
judkan Petaling Jaya sebagai 
bandaraya bersih, hijau dan 
efisien. 

“Anugerah diberi kepada pe-
niaga dan pengunjung bertuah 
jika memenuhi syarat kelaya-
kan menggunakan mangkuk 

tingkat dan pembungkus dari 
pada bahan biodegradable,” 
kata Sekretariat Media MBPJ.

Katanya, MBPJ membuka 
kaunter di beberapa lokasi ba-
zar bagi membolehkan peni-
aga dan pengunjung menjual 
minyak masak terpakai berhar-
ga RM0.80 sekilogram.

“Kaunter penembusan had-
iah dibuka bagi pengunjung 
yang membawa bekas maka-
nan sendiri ketika membeli ma-
kanan dan minuman di bazar 
Ramadan terpilih,” katanya.

Bawa bekas guna semula elak pencemaran Kita hanya menyita 
barang perniagaan 
setelah peniaga 
gagal mematuhi 
notis dikeluarkan 
untuk ikut arahan 
dikeluarkan majlis

JUNAINAH ABdULLAH
Komunikasi Korporat MDHS

Anugerah 
diberi kepada 

peniaga dan pengun-
jung bertuah jika 
memenuhi syarat 
kelayakan menggu-
nakan mangkuk 
tingkat dan 
pembungkus dari 
bahan biodegradable

Sekretariat Media MBPJ



PEJABAT TANAH DAN GALiAN SELANGOR
KENYATAAN TENDER

Tender ini adalah dipelawa kepada petender - petender yang berdaftar dengan Kementerian Kewangan Malaysia dalam bidang perkhidmatan 
di bawah bidang atau sub bidang yang berkaitan sahajadan masih berkuatkuasa dibenarkan menyertai tender berikut:-

PTGS/
TENDER
 01/2015

KERJA-KERJA 
PERKHIDMATAN 
MEMBEKAL, 
MENCETAK, 
MENGISIH DAN 
MENGEPOS  BIL 
CUKAI TANAH 
2016

Tajuk ProjekNo Tender Kod 
Bidang

Tarikh & Tempat
Dokumen Mula 

Dijual

KKM
Taraf: 

Bumiputera
Kod Bidang:
221601 atau 
221602 atau 
221603 atau 
221604 atau 
221605 atau 
221606 atau 

221615(baru) 
Mempunyai Lesen 
Mesin Cetak Yang 

Sah Dari 
Kementerian 

Dalam 
Negeri (KDN) dan 
berdaftar dengan 
Unit Perancang 
Ekonomi Negeri 

Selangor (UPEN).

Bahagian Khidmat 
Pengurusan ,

Tingkat 4, Pejabat 
Tanah Dan Galian 

Selangor.
Bangunan Sultan 
Salahuddin Abdul 
Aziz Shah, Shah 

Alam, Selangor Darul 
Ehsan

1.Dokumen Meja Tawaran akan mula dipamerkan mulai 06 JULAI 2015 (ISNIN) pada waktupejabat di PejabatTanah Dan Galian
Selangor, Bangunan Sultan Salahuddin Abdul Aziz Shah, Shah Alam , Selangor DarulEhsan

2.Dokumen Tender akandijualdari06 JULAI  2015hingga27 JULAI  2015 pada waktu pejabat. Dokumen Tender TIDAK akan dijual 
selepas tempoh ini.

3.Hanya pengurus/pegawai syarikat yang ditauliahkan seperti di dalam sijil pendaftaran dibenarkan mengambil atau memberi kuasa 
kepada kakitangan syarikat untuk mengambil Dokumen Tender.Petender/Wakil hendaklah membawa bersama SIJIL ASAL KEMENTE-
RIAN KEWANGAN MALAYSIA (KKM) DAN SIJIL UPEN

4.Salinan-salinan perakuan dan Sijil Pendaftaran yang berkenaan boleh diterima jika disahkan oleh pejabat yang mengeluarkannya. 
Bayaran bagi dokumen tender hendaklah dibuat dalam Ringgit Malaysia dan dalam bentuk Draf Bank/Wang Pos/Kiriman Wang Pos 
Sahaja Atas Nama” BENDAHARI NEGERI SELANGOR” .

5.Tarikh tutup tender ini adalah pada27 JULAI 2015 bersamaan hari ISNIN jam 12.00 tengahhari.

6.Dokumen Tender yang telah lengkap diisi hendaklah dimasukkan ke dalam sampul surat yang berlakri serta bertanda kenyataan tender 
di sebelah kiri sampul surat dan dimasukkan ke dalam Peti Tender di Pejabat seperti berikut:

BAHAGIAN KHIDMAT PENGURUSAN
Tingkat 4 PEJABAT TANAH DAN GALIAN SELANGOR
 Bangunan Sultan Salahuddin Abdul Aziz Shah,Shah Alam,SELANG0R

22

Tarikh: 10JULAI 2015 
(Jumaat)

Masa: 09.30 pagi
Tempat:

Bilik Mesyuarat 
Cenderawasih, Bahagian 
Pendaftaran Tingkat G, 

Pejabat Tanah Dan Galian 
Selangor, 

Bangunan SSAAS, Shah 
Alam, Selangor

RM100.00

Taklimat Kerja
Diwajibkan

Harga Dokumen 

OleH lIZAWATI mAdfA

sHAH AlAm - Pengenalan 
(HAKAM) Negeri Selangor 2014 
mampu menyelesaikan perteng-
karan suami dan isteri yang ber-
masalah, kata Ahli Parlimen Am-
pang, Zuraida Kamaruddin.

Zuraida berkata, Mahkamah 
Syariah kini boleh membenarkan 
penceraian walaupun tanpa ker-
jasama suami dengan pengena-
lan itu.

“Ia lebih baik daripada mem-
biarkan isteri terkontang-kanting 
dengan perbicaraan yang berlan-
jutan berhubung fasakh atau tak-
lik.

“Ibu bapa perlu memutuskan 
demi kebaikan anak walaupun 
tiada jawapan jelas bagaimana 
menghadapi perkahwinan yang 
gagal,” katanya dalam kenyataan.

Kaedah HAKAM adalah seba-

hagian daripada Undang-Undang 
Keluarga Islam (Negeri Selangor) 
2003 yang berkuatkuasa pada 1 
Julai 2013.

HAKAM merujuk kepada pe-
nimbang tara yang diberi kuasa 
oleh mahkamah untuk menyele-
saikan pertengkaran antara suami 
isteri.

Seorang HAKAM boleh dilan-
tik dalam kalangan anggota ke-
luarga yang rapat dengan pasan-
gan bertelagah tertakluk kepada 
syarat tertentu.

Antaranya, HAKAM mesti lelaki 
Islam yang mempunyai pengeta-
huan asas dalam hal keluarga dan 
hukum syarak seperti dinyatakan 
dalam enakmen berkenaan.

“Selangor adalah negeri perta-
ma menguatkuasa perubahan ini. 
Saya harap negeri lain akan ikut.

“Saya bersyukur Ketua Hakim 
Selangor, Dr Naim Mokhtar mem-
perkenalkan polisi ini. Saya perca-
ya ada wanita yang berkeupayaan 
menjadi HAKAM pada masa hada-
pan,” katanya.

PAyA JARAs - Pengasas syarikat 
Bunga Kosmetik Interprise, Ar-
sidah Hiyah, teruja apabila 
pembiayaan modal kerja yang 
diperoleh melalui skim HIJRAH 
berjaya merealisasikan impi-
annya mengeluarkan syampu je-
nama sendiri.

Arsidah, 35, yang mengusa-
hakan jenama Harum Syampu 
berkata, produk itu sudah terjual 
lebih 10,000 botol dalam masa 
dua bulan.

"Saya dapat pinjaman HIJ- 
RAH lebih dua bulan lalu seba-
gai modal produk syampu ini. 
Alhamdulillah, ia terjual lebih 
10,000 botol sejak berada di 
pasaran," katanya pada Majlis Pe-
nyerahan Cek HIJRAH kepada 73 
peserta, pada 4 Julai lalu.

Arsidah berkata, sambutan 
terhadap syampu khusus untuk 
wanita bertudung itu membuat-
kannya lebih yakin untuk men-
capai sasaran 50,000 botol sebu-
lan.

"Kini, syampu saya dijual oleh 
ejen seluruh Selangor, Kuala 
lumpur, Sabah dan beberapa 
kedai kecantikan.

"Selepas ini, saya bercadang 
memasarkan produk ini lebih 
agresif di kedai kecantikan bagi 
mencapai sasaran yang ditetap-
kan," katanya.

Arsidah juga merancang 
mengembangkan lagi perni-
agaannya ke peringkat lebih 
tinggi dengan menambah pem-
biayaan HIJRAH.

Sementara itu, Adun Paya Ja-
ras, Mohd Khairuddin Othman 
berkata, peserta HIJRAH mene-

HIJRAH lonjak jualan 
10,000 botol syampu

rima RM5,000 hingga RM10,000 
dan boleh memohon pinjaman 
tambahan sehingga RM50,000 
jika membayar balik pinjaman 
secara konsisten.

Program itu diperkasakan 
melalui Skim Mikrokredit (SKIM-
Sel) dan Program Mikrokredit 
Miskin Bandar (MiMBAR) yang 
diperkenalkan Kerajaan Selan-
gor bagi membolehkan golon-
gan miskin berhijrah ke kumpu-
lan berpendapatan menengah.

Saya dapat pinjaman 
HIJRAH lebih dua 
bulan lalu sebagai 
modal produk syam-
pu ini. Alhamdulillah, 
ia terjual lebih 10,000 
botol sejak berada di 
pasaran

ArsIdAH
Pengusaha Syampu

Ia lebih baik daripada 
membiarkan isteri 
terkontang-kanting 
dengan perbicaraan 
yang berlanjutan 
berhubung fasakh
atau taklik

ZUrAIdA 
kAMArUddIN
Ahli Parlimen Ampang

HAKAM elak isteri 
terkontang-kanting

PETAlInG JAyA - Jabatan Agama 
Islam Selangor (JAIS) mengambil 
inisiatif melaksanakan pelupusan 
Al-Quran secara sistematik dan 
mengikut syariah Islam, bermula 
Ogos ini.

Pengarah JAIS, Datuk Haris 
Kasim, berkata langkah itu diambil 
bagi membantu masyarakat mem-
babitkan dua lokasi awal iaitu di 
Pejabat Agama Islam Daerah Hulu 
langat dan Kuala Selangor.

“Umat Islam yang ingin melak-
sanakan pelupusan Al-Quran ro-
sak atau lama boleh berbuat de-
mikian di dua lokasi berkenaan.

“Relau pelupusan dibina de-
ngan kerjasama Fakulti Kejuruter-
aan Universiti Teknologi Mara 
(UiTM) menggunakan teknologi 
tinggi dengan pengakhirannya 
bertukar menjadi air bukan abu 
seperti yang biasa berlaku,” ka-
tanya.

Haris berkata demikian ketika 

sHAH AlAm - lembaga Zakat Sela- 
ngor (lZS) bukan seperti yang digam-
barkan dalam satu lukisan kartun 
berkenaan badan zakat di Malay-
sia.

Ketua Pegawai ekse-
kutifnya, Hussin Mohd 
Ali, lZS mempunyai ham-
pir 50 eksekutif zakat 
di sembilan daerah bagi 
menguruskan 1,400 kelu-
arga asnaf.

Katanya, lZS mengambil be-
rat hal ehwal keluarga asnaf bermula 
peringkat tadika hingga pengajian 
tinggi.

“Kini, kita dalam usaha memberi-
kan kursus kemahiran kaunseling 
kepada warga kerja lZS sama ada di 
kaunter atau lapangan.

“Usaha ini diyakini membantu 
lZS memainkan peranan dalam 
masyarakat dengan lebih berkesan 
kerana yang diperlukan lebih daripa-

da sekadar kewangan.
“Penekanan juga akan 

diberikan berkenaan agihan 
zakat dilakukan supaya 
masyarakat tahu dan tidak 

salah anggap dengan pera-
nan lZS,” katanya.

Beliau berkata demikian ke-
tika majlis Iftar Media dan Blogger 
bersama warga emas di Pusat Jagaan 
Warga emas Zakat Selangor (Bait Al 
Mawaddah), pada 5 Julai lalu.

Terdahulu, sebuah lakaran kartun 
menunjukkan ibu dan anak di depan 
bangunan zakat yang tinggi dan pel-
bagai saluran kaunter bayaran kem-

LZS bukan seperti dalam kartun

sHAH AlAm - lembaga Zakat Se-
langor (lZS) berusaha memperlu-
askan asrama anak asnaf di seluruh 
daerah bagi memberi kemudahan 
dan pembelajaran terbaik.

Ketua Pegawai eksekutifnya, 
Hussin Mohd Ali, berkata lZS kini 
bekerjasama dengan sebuah in-
sititut pengajian tinggi awam bagi 
merangka jadual pembelajaran 
selepas tamat sesi persekolahan.

“Kita juga bekerjsama dengan 
Kementerian Kesihatan untuk me-
mastikan anak asnaf ini disajikan 
dengan menu berkhasiat dan ber-
zat tinggi,” katanya.

Katanya, lZS mempunyai dua 
asrama asnaf iaitu Baitul Hasanah 
di Hulu Selangor dan Klang yang 
menempatkan lebih 200 pelajar.

“Inilah cara kita memberi pen-
didikan terbaik supaya mereka 
dapat membawa keluarga keluar 
daripada kepompong kemiskinan 
satu hari,” katanya.

Asrama asnaf 
di seluruh 
daerah

perasmian masjid oleh DYMM Sul-
tan Selangor, Sultan Sharafuddin 
Idris Shah dan sambutan Nuzul 
Al-Quran di Masjid Islamiah, Kam-
pung lindungan, di sini.

Turut hadir, Dato’ Menteri Besar, 
Mohamed Azmin Ali serta exco 
Kerajaan Negeri.

Sehubungan itu, Haris berkata, 
pembinaan masjid baharu berke-
naan bagi memenuhi permintaan 
masyarakat setempat kerana yang 
sedia ada tidak lagi mampu me-
nampung bilangan jemaah.

Katanya, pembinaan bermula 
pada 2010 di kawasan seluas 7.35 

ekar dengan kos RM5.4 juta dan 
siap sepenuhnya, pada pertenga-
han 2012.

“Diharap, ia memberi suntikan 
semangat kepada ahli jawatankua-
sa dan kariah dalam mengimarah-
kannya bagi tujuan meningkatkan 
syiar Islam,” katanya.

JAIS lupus Al-Quran 
guna teknologi terkini

LZS kini bekerjasa-
ma dengan sebuah 
insititut pengajian 
tinggi awam bagi 
merangka jadual 
pembelajaran 
selepas tamat sesi 
persekolahan

WAKTU SOLAT SeLAngOr
10 - 17 Julai 2015

23 Ramadan - 1 Syawal 1436H
Gombak, Hulu Selangor, Rawang,  Hulu langat, Sepang, Petaling, Shah Alam

Imsak Subuh  Syuru' Zuhur  Asar     Maghrib Isyak
 Sabak Bernam, Kuala Selangor, Klang, Kuala langat

Imsak  Subuh    Syuru' Zuhur  Asar     Maghrib  Isyak
10 Jumaat 5:37 5:47 7:10 1:21 4:46 7:30 8:45
11 Sabtu 5:37 5:47 7:10 1:21 4:46 7:30 8:45
12 Ahad 5:37 5:47 7:10 1:22 4:46 7:30 8:45
13 Isnin 5:37 5:47 7:10 1:22 4:46 7:30 8:45
14 Selasa 5:38 5:48 7:10 1:22 4:46 7:30 8:45
15 Rabu 5:38 5:48 7:10 1:22 4:46 7:30 8:45
16 Khamis 5:38 5:48 7:11 1:22 4:46 7:30 8:45
17 Jumaat 5:38 5:48 7:11 1:22 4:46 7:30 8:45

10 Jumaat 5:39 5:49 7:11 1:23 4:48 7:32 8:47
11 Sabtu 5:39 5:49 7:12 1:23 4:48 7:32 8:47
12 Ahad 5:39 5:49 7:12 1:24 4:48 7:32 8:47
13 Isnin 5:39 5:49 7:12 1:24 4:48 7:32 8:47
14 Selasa 5:40 5:50 7:12 1:24 4:48 7:32 8:47
15 Rabu 5:40 5:50 7:12 1:24 4:48 7:32 8:47
16 Khamis 5:40 5:50 7:12 1:24 4:48 7:32 8:47
17 Jumaat 5:40 5:50 7:13 1:24 4:48 7:33 8:47

sunGAI BulOH - Worldwide Hol-
dings Berhad (WHB) menyerahkan 
lebih RM2.16 juta sebagai zakat 
perniagaan kepada lembaga Zakat 
Selangor, di Masjid Saujana Utama 
Baru, di sini, pada 1 Julai lalu.

DYMM Sultan Selangor, Sultan 
Sharafuddin Idris Shah berkenan 
menerima bayaran zakat itu daripa-

da Pengerusi WHB, Datuk Noordin 
Sulaiman untuk tahun kewangan 
2014.

Baginda sebelum itu menyam-
paikan sumbangan hari raya kepa-
da 285 asnaf fakir dan miskin, 100 
mualaf serta 159 anak yatim.

Hadir sama, Dato’ Menteri Besar, 
Mohamed Azmin Ali; Setiausaha 

Kerajaan Negeri; Datuk Mohammed 
Khusrin Munawi; Pengerusi Majlis 
Agama Islam Selangor, Datuk Mo-
hamad Adzib Mohd Isa; Mufti Se-
langor, Datuk Mohd Tamyes Abd 
Wahid; Pengarah Jabatan Agama 
Islam Selangor, Datuk Haris Kasim, 
dan Ketua Pegawai eksekutif lZS, 
Husin Mohd Ali.

Worldwide serah zakat perniagaan RM2.16 juta

bali menjadi viral.
lakaran yang turut dikongsi di 

media sosial itu mengandungi dia-
log apabila si ibu memilih untuk 
mengemis daripada memohon 
zakat.

Kini, kita 
dalam usaha 

memberikan kursus 
kemahiran kaunseling 
kepada warga kerja LZS 
sama ada di kaunter 
atau lapangan

HUsIN MOHd ALI
Ketua Pegawai Eksekutif LZS

sHAH AlAm - Persatuan Bola 
Sepak Selangor (FAS) kesal 
dengan keputusan Persatu-
an Bola Sepak Malaysia (FAM) 
yang menolak cadangan untuk 
menunda perlawanan bertemu 
pasukan JDT selepas Hari Raya 
Aidilfitri.

Pengurus Red Giants, Amiru-
din Shari, berkata beliau turut 
kesal atas tindakan FAM yang 
memberi pertimbangan kepada 
permohonan JDT tetapi tidak 

sHAH AlAm - Program pem-
bangunan sukan digerakkan di 
setiap daerah di Selangor bagi 
melahirkan bakat baharu un-
tuk diketengahkan ke peringkat 
negeri dan kebangsaan.

exco Generasi Muda, Sukan, 
Kebudayaan dan Pembangu-
nan Usahawan, Amirudin Shari, 
berkata program terbabit juga 
adalah salah satu fokus sebagai 
persiapan pasukan Selangor un-
tuk menghadapi temasya sukan 
seperti Sukan Malaysia (SUKMA), 
tiga tahun lagi.

“Kita memberi penekanan 
kepada sukan olahraga. Selain 
itu, setiap daerah perlu memilih 
sekurang-kurangnya dua sukan 
lain untuk dimajukan.

“Setiap daerah perlu mem-
bangunkannya dalam tempoh 
dua tahun hasil kerjasama Majlis 
Sukan Sekolah Daerah dan kelab 
di sekitarnya,” katanya kepada 
Selangor Kini.

Katanya, Kerajaan Negeri 
melalui Majlis Sukan Negeri Se-
langor sudah membahagikan 
tanggungjawab itu kepada se-
mua daerah di negeri itu.

Amirudin berkata, Kerajaan 
Negeri berharap program mem-
buahkan hasil dan mampu mem-

Selangor kesal 
FAM tolak tunda 
perlawanan

Pembangunan sukan seluruh daerah

Cungkil potensi 
bakat baharu 
olahraga

mengendahkan permintaan 
Red Giants.

“Sedangkan, justifikasi per-
lawanan persahabatan tidak cu-
kup kuat untuk menunda tarikh 

perlawanan liga Super yang 
dirancang awal.

“Saya percaya tarikh 28 Julai 
yang kami pohon tidak mema-
damkan kelebihan JDT sebagai 
tuan rumah perlawanan,” kata-
nya dalam kenyataan media.

Katanya, rayuan pengurusan 
dan pemain serta kepayahan 
penyokong setia Red Giants un-
tuk perjalanan ke Johor tidak di-
ambil pertimbangan.

“Bagaimanapun, Red Giants 
tetap akan mempamerkan se-
mangat juang tinggi apabila 
berdepan JDT di larkin. Ini janji 
kami.

“Saya yakin, penyokong setia 
Red Giants akan mempamerkan 
sorakan dan sokongan luar bia-
sa, pada 13 Julai ini,” katanya

Johor JDT vs Selangor
10 malam
13 Julai

Liga Super
Stadium Tan Sri Dato 

Haji Hassan Yunos

beri cabaran bermakna dalam 
SUKMA nanti.

“Namun, ia masih di peringkat 
awal. Kita juga belum menyalur-
kan dana secukupnya.

“Tahun hadapan, kita akan 
cuba memohon peruntukan bagi 
program berkenaan,” katanya.

Berhubung pembangunan 
sukan wanita, beliau berkata, 
program dijalankan secara me-
nyeluruh dan tidak membeza-
kan antara gender.

“Dalam sukan, kita tidak 
mengikut gender. Contohnya 
badminton, ada lelaki dan wan-
ita begitu juga sukan lain,” ka-
tanya.

Setiap daerah perlu 
membangunkannya 
dalam tempoh 
dua tahun hasil 
kerjasama Majlis 
Sukan Sekolah 
Daerah dan kelab 
di sekitarnya
AMIrUdIN sHArI
Exco Sukan

Saya yakin,  
penyokong setia 

Red Giants akan mem-
pamerkan sorakan dan 
sokongan luar biasa, 

pad 13 Julai ini
AMIrUdIN 
sHArI
Pengurus
Red Giants

KEMERIAHAN 
RAMADAN...
Berbuka puasa di 
kawasan padang 
di Dataran 
Kemerdekaan Shah 
Alam antara 
pilihan generasi 
muda untuk 
mengeratkan 
hubungan per- 
saudaraan 
disamping dapat 
menghayati ibadah 
puasa serta 
bertukar juadah 
antara satu sama 
lain


